
Þessi	   skýrsla	   er	   unnin	   að	  beiðni	   safnaráðs	   í	   þeim	   tilgangi	   að	   kanna	  umfang	  og	  

skipulag	   rannsókna	   í	   söfnum	   sem	   viðurkennd	   eru	   samkvæmt	   safnalögum	   nr.	  

141/2011.	   Í	   henni	   eru	   reifaðar	   niðurstöður	   könnunar	   sem	   var	   lögð	   fyrir	  

forstöðumenn	   viðurkenndra	   safna	   skv.	   safnalögum	   nr.	   141/2011.	   Auk	   þess	   er	  

fjallað	  um	  rannsóknir	  og	  þekkingarsköpun	  safnanna	  í	  víðara	  samhengi.	  Markmið	  

safnaráðs	  með	  gerð	  könnunarinnar	  er	  að	   styðja	  betur	  við	  þennan	  starfsþátt	  og	  

skapa	  vettvang	  til	  gagnrýninnar	  umræðu	  um	  rannsóknir,	  söfn	  og	  starfsemi	  þeirra	  

til	   framdráttar.	  Niðurstöður	  munu	  nýtast	   safnaráði	   við	   að	  móta	   framtíðarsýn	  á	  

sviðinu	  auk	  þess	  að	  draga	  fram	  mikilvægi	  og	  auka	  vitund	  um	  þennan	  starfsþátt	  

sem	  einn	  af	  burðarstoðum	  safnastarfs.	  

Náin	   samvinna	   var	   höfð	   við	   framkvæmdastjóra	   og	   fulltrúa	   safnaráðs	   varðandi	  

uppbyggingu	   og	   fyrirlögn	   könnunarinnar,	   sem	   send	   var	   út	   í	   umboði	   ráðsins.	  

Niðurstöður	   byggja	   á	   greiningu	   og	   túlkun	   höfundar	   og	   endurspegla	   ekki	  

nauðsynlega	   viðhorf	   safnaráðs.	   Safnaráð	   varðveitir	   niðurstöður	   könnunarinnar	  

og	  áskilur	  sér	  rétt	  til	  að	  nýta	  gögnin	  ef	  þörf	  krefur.	  	  





	   1	  

1. Inngangur	  

Söfn	   í	   þeirri	  mynd	   sem	   við	   þekkjum	   þau	   eru	   afsprengi	   upplýsingarinnar,	   þess	  

tímabils	   í	  mannkynssögunni	   þegar	   vísindahyggja	   leit	   dagsins	   ljós	   og	   efnislegir,	  

áþreifanlegir	  munir	  báru	  vitni	  um	  undur	  heimsins	  í	  stað	  trúarkennisetninga	  eða	  

mælskulistar.	   Á	   þessu	   tímabili	   mannkynssögunnar	   var	   lagður	   grunnur	   að	  

flokkunarkerfi	   þekkingar	   sem	   söfn	   búa	   við	   í	   dag,	   þegar	   tilraun	   var	   gerð	   til	   að	  

koma	   reglu	   á	   vitneskjuna	   um	   heiminn.	   Þannig	   urðu	   fyrstu	   vísar	   að	   söfnum	   til	  

þegar	   evrópubúar	   sigldu	   yfir	   úthöf	   í	   fyrsta	   sinn,	   söfnuðu	   sýnum	   úr	   nýju	  

heimunum	  og	  röðuðu	  í	  flokka,	  hólf	  og	  hillur.	  Þessi	  fyrstu	  söfn,	  sem	  á	  þessum	  tíma	  

voru	  í	  einkaeigu,	  voru	  kölluð	  furðustofur	  (e.	  curiosity	  cabinet)	  þar	  sem	  munum	  úr	  

steinaríkinu,	  plönturíkinu	  og	  dýraríkinu,	  ásamt	  manngerðum	  munum,	  var	  raðað	  

saman	  á	  hátt	  sem	  endurspeglaði	  þekkingarkerfi	  þess	  tíma.	  Síðar	  stækkuðu	  söfnin	  

og	   færðust	  úr	  þar	   til	   gerðum	  skápum	  og	  skenkum	  yfir	   í	   að	   fylla	   stóra	   sali,	   sem	  

síðar	  urðu	  að	  almenningseign	  –	  opinberum	  söfnum.	  	  

Í	   dag	   eru	   söfn	   skilgreind	   sem	   menningarstofnanir	   sem	   veita	   þjónustu	   í	  

almannaþágu	  og	  bera	  ábyrgð	  á	  varðveislu	  menningar-‐	  og	  náttúruarfs.	  Þau	  starfa	  

á	  kerfisbundinn	  hátt	  við	  að	  safna	  heimildum	  á	  sínu	  sviði,	  varðveita	  þær,	  rannsaka	  

og	  miðla	  til	  almennings,	  eins	  og	  safnalög	  gera	  ráð	  fyrir.	  Af	  þessum	  margslungnu	  

hlutverkum	  safna	  má	  segja	  að	  rannsóknir	  séu	  hvað	  minnst	  áberandi	  í	  opinberri	  

orðræðu	  hér	  á	  landi,	  hvort	  sem	  hún	  eigi	  sér	  stað	  á	  heimasíðum,	  í	  sýningarýmum,	  

sýningarskrám	  eða	  faglegri	  gagnrýni	  um	  söfn	  og	  sýningar.	  	  

Gögnum	   af	   því	   tagi	   sem	   hér	   er	   fjallað	   um	   hefur	   ekki	   verið	   safnað	   áður	   með	  

kerfisbundnum	  hætti.	  Hér	  er	  því	  í	  fyrsta	  skipti	  um	  heildstæða	  upplýsingaöflun	  og	  

greiningu	   á	   umfangi	   og	   skipulagi	   safnarannsókna	   að	   ræða.	   Í	   skýrslunni	   er	  

stjórnsýslulegu	   umhverfi	   og	   lagaramma	   safnarannsókna	   lýst	   auk	   þess	   sem	  

almennt	   er	   rætt	   um	   rannsóknir	   og	   fræðastarf	   í	   víðara	   samhengi.	   Þá	   er	  

meginumfjöllunarefni	  skýrslunnar	  niðurstöður	  könnunar	  á	  umfangi	  og	  skipulagi	  

rannsókna	  á	  viðurkenndum	  söfnum.	  	  

2. Lagaumhverfi	  og	  stjórnsýsla	  safnarannsókna	  

Söfn	   á	   Íslandi	   lúta	   lagasetningu	   og	   endurspeglast	   starfsemi	   þeirra	   í	   þeim	  

skyldum	  og	  ábyrgð	  sem	  þeim	  er	   falin	  með	   lögunum.	  Þá	  ber	  söfnum	  samkvæmt	  

lögunum	   að	   starfa	   eftir	   alþjóðlegum	   siðareglum.	   Þá	   hafa	   söfn	   að	   leiðarljósi	  

alþjóðleg	  viðmið	  um	  faglegt	  starf.	  Í	  þessum	  kafla	  er	  fjallað	  um	  þá	  lagaramma	  og	  

siðareglur	  sem	  íslenskt	  safnastarf	  markast	  af,	  með	  sérstöku	  tilliti	  til	  orðræðu	  um	  

rannsóknir.	  Að	  auki	  er	  rætt	  um	  fjármögnunarmöguleika	  safnarannsókna.	  	  

Alþjóðlegar	  siðareglur	  	  

Alþjóðaráð	   safna	   (ICOM)	   er	   sameiginlegur	   vettvangur	   safna	   fyrir	   umræðu	   um	  

fagleg	  málefni	  á	  hnattræna	  vísu.	  Ráðið	  setur	  fram	  lágmarkskröfur	  um	  safnastarf	  

með	  megin	  áherslu	  á	  þjónustu	  við	  samfélagið,	  almenning	  og	  hina	  ýmsu	  hópa,	  auk	  

þess	   að	   leggja	   áherslu	   á	   fagleg	   vinnubrögð	   safnafólks1.	   Eitt	   helsta	   verkefni	  

ráðsins	   hefur	   verið	   að	   þróa	   og	   gefa	   út	   siðareglurog	   eru	   þær	   birtar	   í	   íslenskri	  

þýðingu	  á	  heimasíðu	   Íslandsdeildar	   ráðsins.	   Þegar	  umfjöllun	  um	   rannsóknir	   er	  

skoðuð	  sérstaklega	  má	  sjá	  að	  áhersla	  er	   lögð	  á	   tengsl	  við	   safnkost,	  hlutverk	  og	  

stefnu	  safna,	  að	  rannsóknir	  skuli	  samræmast	  lögum	  og	  akademísku	  vinnulagi,	  og	  

að	   safnafólki	   beri	   skylda	   til	   að	   miðla	   þekkingu	   sinni	   og	   reynslu	   til	   kollega,	  

fræðimanna	  og	  nemenda	  á	  viðkomandi	   sviði.	  Þá	  er	   fjallað	  um	  nauðsyn	  þess	  að	  

efna	  til	  samstarfs	  og	  samráðs	  milli	  stofnana	  sem	  starfa	  á	  sambærilegum	  sviðum,	  

s.s.	   æðri	   menntastofnana	   eða	   annarra	   opinberra	   stofnana.	   Þá	   er	   kveðið	   á	   um	  

akademíska	   ábyrgð	   þannig	   að	   fagfólki	   í	   söfnum	   beri	   að	   styðja	   rannsóknir,	  

varðveislu	  og	  notkun	  á	  þeim	  upplýsingum	  sem	  safneignin	  hýsir.2	  Á	  siðareglunum	  

má	  sjá	  að	  rannsóknir	  eru	  veigamikill	  hluti	  af	  því	  heildarstarfi	  sem	  fram	  fer	  innan	  

safna	  og	  að	  sameiginleg	  niðurstaða	  hefur	  náðst	  meðal	  safnmanna	  á	  alþjóðlegum	  

vettvangi	  um	  hvernig	  æskilegt	  sé	  að	  haga	  þessum	  starfsþætti.	  Íslensk	  lagasetning	  

og	   stjórnsýsla	   sem	   varðar	   safnastarf	   tekur	   mið	   af	   þessum	   siðareglum	  

Alþjóðaráðs	  safna.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Siðareglur	  ICOM,	  sótt	  af	  heimasíðu	  Íslandsdeildar	  ráðsins	  26.10.2014.	  
2	  Sama	  heimild,	  greinar	  3.5,	  3.9,	  3.10	  og	  8.4.	  

Lagarammi	  safnastarfs	  

Sérstakur	  lagarammi	  gildir	  á	  Íslandi	  um	  starfsemi	  safna.	  Auk	  safnalaga,	  sem	  gilda	  

almennt	   fyrir	   öll	   viðurkennd	   söfn	   í	   landinu,	   gildir	   sérstök	   löggjöf	   fyrir	   hvert	  

höfuðsafnanna	   þriggja,	   til	   viðbótar	   við	   lög	   um	   menningarminjar.	   Þegar	  

lagaramminn	  í	  heild	  er	  skoðaður	  má	  sjá	  ákvæði	  um	  rannsóknir	  í	  öllum	  lögunum,	  

sett	  fram	  með	  nokkuð	  svipuðu	  sniði	  í	  hverju	  tilfelli	  fyrir	  sig,	  enda	  vísa	  þau	  hvert	  í	  

annað.	  Þannig	  segir	   í	  safnalögum	  nr.	  141/2011	  að	  hlutverk	  safna	  sé	  að	  „tryggja	  

menningar-‐	  og	  náttúruarf	  Íslands,	  varpa	  ljósi	  á	  menningar-‐,	  náttúru-‐	  og	  listasögu	  

landsins,	  styrkja	  safnkost	  og	  heimildasöfnun	  innan	  síns	  sérsviðs	  og	  gera	  safnkost	  

sinn	   og	   heimildasöfn	   aðgengileg	   almenningi	   og	   fræðimönnum“	   með	   „söfnun,	  

skráningu,	  varðveislu,	  rannsóknum,	  sýningum	  og	  annarri	  miðlun	  er	  það	  hlutverk	  

safna.“3	  Þá	  er	   fjallað	  sérstaklega	  um	  höfuðsöfn4	  þar	   sem	  kveðið	  er	  á	  um	  að	  þau	  

skuli	  hafa	  forystu	  í	  málefnum	  safna	  á	  sínu	  sviði	  og	  leiða	  faglegt	  samstarf	  safna	  og	  

annarra	   aðila.	   Jafnframt	   er	   kveðið	   á	   um	   að	   safnkostur	   höfuðsafna	   skuli	   „vera	  

undirstaða	   fræðslu-‐	   og	   sýningarstarfs	   þeirra“	   og	   „vera	   aðgengilegur	   til	  

rannsókna.“5	  

Í	   lögum	   um	   Þjóðminjasafn	   Íslands	   nr.	   140/2011	   er	   skýrt	   tekið	   fram	   að	   safnið	  

skuli	  „rannsaka	  og	  annast	  kynningu	  á	  menningarminjum	  með	  sýningum,	  útgáfu	  á	  

fræðilegum	  ritum	  og	  annarri	  fræðslustarfsemi	  til	  að	  veita	  sem	  víðtækasta	  sýn	  á	  

íslenska	  sögu	  og	  setja	  hana	  í	  alþjóðlegt	  samhengi.“6	  Svipað	  orðalag	  kemur	  fram	  í	  

lögum	  um	  Náttúruminjasafn	   Íslands	  nr.	   35/2007,	   en	   safnið	   skal	   „varpa	   ljósi“	   á	  

náttúru	  Íslands,	  náttúrusögu	  og	  samspil	  manns	  og	  náttúru.	  Þá	  skal	  safnið	  „annast	  

rannsóknir	  á	  starfssviði	  sínu“,	  eiga	  samstarf	  við	  „vísinda-‐	  og	  rannsóknastofnanir	  

á	  sviði	  náttúrufræða	  á	  vegum	  ríkisins	  og	  annarra	  aðila“,	  auk	  þess	  sem	  safnkostur	  

þess,	   ásamt	   vísindasöfnum	   Náttúrufræðistofnunar,	   skal	   vera	   „undirstaða	  

fræðslu-‐	  og	  sýningarstarfsemi	  safnsins	  og	  rannsókna	  þess.“7	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  Safnalög	  nr.	  141/2011,	  3.	  gr.	  
4	  Höfuðsöfn	  eru	  í	  eigu	  ríkisins	  og	  eru	  leiðandi	  í	  safnastarfi	  hvert	  á	  sínu	  sviði.	  
5	  Safnalög	  nr.	  141/2011,	  8.	  gr.	  
6	  Lög	  um	  Þjóðminjasafn	  Íslands	  nr.	  140/2011,	  3.	  gr.	  
7	  Lög	  um	  Náttúruminjasafn	  Íslands	  nr.	  35/2007,	  2.	  og	  3.	  gr.	  Athyglisvert	  er	  að	  einungis	  söfnum	  á	  
sviði	  náttúruminja	  er	  gjarnan	  skipt	  upp	  í	  vísindasafn	  annarsvegar	  og	  hinsvegar	  sýningasafn.	  Slíka	  
skiptingu	  er	  ekki	  að	  merkja	  í	  orðræðu	  um	  annarskonar	  söfn.	  

Lög	   um	   Listasafn	   Íslands	   eru	   hluti	   af	   myndlistarlögum	   nr.	   64/2012,	   þar	   sem	  

fjallað	   er	   um	  það	   í	   sérkafla.	   Í	   samanburði	   við	   lög	   hinna	   höfuðsafnanna	   tveggja	  

kveður	  hér	  við	  svipaðan	  tón,	  þó	  nokkru	  beinskeyttari:	  „Safnið	  skal	  einkum	  leitast	  

við	   að	   safna	   íslenskri	   myndlist,	   vera	   miðstöð	   varðveislu,	   rannsókna,	  

heimildasöfnunar	  og	  miðlunar	  á	  íslenskri	  myndlist.	  [Það]	  skal	  leitast	  við	  að	  koma	  

upp	  metnaðarfullu	  safni	   íslenskrar	  myndlistar,	  skrá	  það,	  rannsaka,	  varðveita	  og	  

miðla,	   innan	   lands	   og	   utan.“	   Þá	   er	   safninu	   gert	   að	   „afla	   heimilda	   og	   stuðla	   að	  

öflun	  og	  miðlun	  þekkingar	  á	  íslenskri	  myndlist	  til	  almennings	  og	  sérfræðinga	  til	  

fræði-‐	  og	  rannsóknarstarfa.“8	  	  

Í	   lögum	   um	   menningarminjar	   nr.	   20/2012	   er	   kveðið	   á	   um	   rannsóknir	   á	  

fornleifum,	  en	  með	  því	  er	  átt	  við	  „vísindalegt	  starf	  sem	  unnið	  er	  til	  að	  stuðla	  að	  

aukinni	  þekkingu	  á	   fornleifum	   ...	   eða	   til	   að	   ganga	  úr	   skugga	  um	  hvort	  um	  þess	  

háttar	  fornleifar	  sé	  að	  ræða	  á	  tilgreindu	  rannsóknarsvæði.“	  Þá	  er	  í	  lögunum	  sett	  

fram	   formleg	   skilgreining	   á	   rannsóknum	   á	   sviði	   fornleifa:	   „Fornleifarannsókn	  

felst	  meðal	  annars	  í	  vettvangsskráningu	  fornleifa,	  rannsókn	  og	  könnun	  fornleifa	  

án	  jarðrasks	  og	  hvers	  kyns	  jarðraski	  sem	  fram	  fer	  í	  þeim	  tilgangi	  að	  afla	  aukinnar	  

þekkingar	   á	   fornleifum.“ 9 	  Ekki	   er	   að	   sjá	   svo	   nákvæma	   skilgreiningu	   á	  

rannsóknum	  í	  öðrum	  lögum	  á	  sviðinu.	  

Íslensk	  menningarstefna	  	  

Í	   samþykktri	   þingsályktunartillögu	   frá	  mars	   2013	  marka	   stjórnvöld	   á	   Íslandi	   í	  

fyrsta	  sinn	  stefnu	  um	  listir	  og	  menningararf.	  Í	  stefnunni	  er	  meðal	  annars	  fjallað	  

um	  rannsóknir,	  auk	  þess	  sem	  menningarstofnunum	  er	  lýst:	  

Menningarstofnanir	   gefa	   landsmönnum	   tækifæri	   á	   að	   njóta	  
listsköpunar	   og	   kynnast	   menningararfinum	   og	   gegna	   mikilvægu	  
hlutverki	   í	   menningarrannsóknum,	   söfnun,	   skráningu,	   varðveislu	  
og	   stjórnsýslu...Samstarf	   háskóla	   og	   menningarstofnana	   við	  
menningarrannsóknir	  er	  einnig	  forsenda	  nýjunga	  í	  rannsóknum	  og	  
miðlun.10	  

	  	  
Í	   markmiðum	   stefnunnar	   kemur	   fram	   að	   menningarstofnanir	   skuli	   styðja	   við	  

frumsköpun	   á	   sviði	   lista	   og	   leita	   nýrra	   leiða	   við	   rannsóknir	   og	   miðlun	   á	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Myndlistarlög	  nr.	  64/2012,	  2.	  og	  3.	  gr	  	  
9	  Lög	  um	  menningarminjar	  nr.	  20/2012,	  6.	  gr.	  	  
10Menningarstefna	  2013,	  bls.	  16.	  



	   5	  

menningararfi.	   Af	   þessu	   má	   sjá	   hvernig	   söfn	   sem	   menningarstofnanir	   eru	  

skilgreind	  af	  hinu	  opinbera	  sem	  hluti	  af	  rannsóknarsamfélaginu	  hér	  á	  landi.	  Söfn	  

eiga	  sér	  hinsvegar	  ekki	  stað	  í	  stefnu	  Vísinda-‐	  og	  tækniráðs	  eða	  annarri	  umfjöllun	  

um	  málefni	  rannsóknastarfs	  á	  vegum	  hins	  opinbera	  um	  rannsóknasamfélagið.11	  	  

Safnaráð	  og	  viðurkenning	  á	  faglegu	  starfi	  	  

Safnaráð	  er	  vettvangur	   stefnumótunar	  um	  málefni	   safna	  og	  er	   stjórnvöldum	   til	  

ráðgjafar	   um	   málaflokkinn.	   Það	   hefur	   eftirlit	   með	   safnastarfsemi,	   vinnur	  

að	  stefnumörkun	  um	  safnastarf,	  fjallar	  um	  stofnskrár	  og	  viðurkenningar	  safna	  og	  

veitir	  umsagnir	  um	  styrkumsóknir	  í	  safnasjóð.	  Þá	  sér	  það	  til	  þess	  að	  íslensk	  söfn	  

starfi	   í	  samræmi	  við	  alþjóðleg	  viðmið	  um	  faglegt	  starf	  og	  vinni	  eftir	  siðareglum	  

Alþjóðaráðs	  safna.	  Eitt	  mest	  afgerandi	  hlutverk	  ráðsins	  er	  að	  setja	  skilmála	  fyrir	  

veitingu	   viðurkenningar	   til	   íslenskra	   safna,	   en	   samkvæmt	   þeim	   þurfa	   söfn	   að	  

uppfylla	  tiltekin	  skilyrði	  varðandi	  húsnæði,	  öryggismál,	  aðgengi,	  skráningarkerfi	  

og	  faglegt	  starf	  til	  að	  öðlast	  viðurkenninguna.	  Skilyrðin	  eru	  byggð	  að	  mestu	  leyti	  

á	   gildandi	   safnalögum	   ásamt	   siðareglum	   Alþjóðaráðs	   safna.	   Í	   umfjöllun	   um	  

rannsóknir	   er	   það	   skilyrði	   sett	   að	   safn	   sem	   hljóti	   viðurkenningu	   skuli	   „stunda	  

rannsóknir,	   miðlun	   og	  taka	   þátt	   í	   samstarfi,	   svæðisbundið,	   á	   landsvísu	   og	  

alþjóðlega.“12	  Jafnframt	  er	  tekið	  fram	  að	  fara	  skuli	  eftir	  viðmiðum	  um	  rannsóknir	  

sem	  höfuðsöfn	  setja	  fram	  í	  safnastefnum.	  	  

Fjármögnun	  safnarannsókna	  

Eins	  og	  fram	  hefur	  komið	  eru	  söfn	  menningarstofnanir	  sem	  fjármagna	  starsfemi	  

sína	   að	   stærstum	   hluta	   með	   árlegu	   framlagi	   frá	   eigendum	   sínum	   eða	   með	  

sjálfaflafé	   t.d.	   í	   gegnum	   opinbera	   samkeppnissjóði	   og	   ber	   þar	   helst	   að	   nefna	  

safnasjóð.	   Safnaráð	   fer	   með	   umsýslu	   sjóðsins	   sem	   veitir	   annarsvegar	  

rekstrartyrki	   og	   hinsvegar	   verkefnastyrki	   á	   grundvelli	   samkeppni	   og	   faglegs	  

mats	  á	  umsóknum.	  Hlutverk	   sjóðsins	  er	   að	  efla	   starfsemi	   safna	   sem	   falla	  undir	  

safnalögin,	   s.s.	  með	   því	   að	   styrkja	   rekstur	   og	   skilgreind	   verkefni	   viðurkenndra	  

safna,	   samstarfsverkefni	   slíkra	   safna	   innbyrðis	   og	   önnur	   verkefni.	   Sjóðnum	   er	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	  Sjá	  stefnu	  og	  aðgerðaáætlun	  Vísinda-‐	  og	   tækniráðs	  2012-‐2014,	  og	  skýrslu	   forsætisráðuneytis	  
Ný	  sýn:	  breytingar	  á	  vísinda-‐	  og	  nýsköpunarkerfinu	  2012.	  
12	  Reglugerð	  um	  viðurkenningu	  safna	  	  nr.	  900/2013,	  4.	  gr.	  

jafnframt	   heimilt	   að	   styrkja	   aðra	   starfsemi	   til	   að	   efla	   faglegt	   safnastarf,	   m.a.	  

rannsóknir	   á	   starfssviði	   sjóðsins	   og	   miðlun	   upplýsinga	   um	   þær.13	  Samkvæmt	  

Ársskýrslu	   safnráðs	   2013	   var	   4%	   styrkja	   safnasjóðs	   úthlutað	   til	  

rannsóknarverkefna	   miðað	   við	   sundurliðun	   úthlutaðra	   verkefnastyrkja	   (sjá	  

mynd	  1).	  Árið	  2014	  hækkaði	  þetta	  hlutfall	  í	  9%	  (sjá	  mynd	  2).	  Ekki	  er	  ljóst	  hvort	  

draga	  megi	  þá	  ályktun	  af	  hækkuninni	  að	  hér	  sé	  merki	  um	  aukna	  rannsóknavirkni	  

eða	  hvort	  um	  breyttar	  forsendur	  ráðsins	  í	  skilgreiningu	  á	  rannsóknarverkefnum	  

sé	  að	  ræða.	  

	  
Mynd	  1	  Skipting	  verkefnastyrkja	  safnasjóðs	  201314	  	  

	  
Mynd	  2	  Skipting	  verkefnastyrkja	  safnasjóðs	  201415	  

Fyrir	   utan	   safnasjóð	   stendur	   söfnum	   til	   boða	   ýmsar	   leiðir	   til	   að	   fjármagna	  

rannsóknarverkefni	  sín	  (sjá	  töflu	  1	  neðar),	  en	  hér	  eru	  hlutverk	  nokkurra	  helstu	  

þeirra	  reifuð.	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Heimasíða	  safnaráðs,	  sótt	  01.11.2014.	  
14	  Mynd	  úr	  Ársskýrslu	  safnaráðs	  2013,	  bls.	  15.	  
15	  Mynd	  frá	  safnaráði	  í	  október	  2014,	  úr	  óútgefinni	  Ársskýrslu	  2014.	  

Hlutverk	   fornminjasjóðs	   er	   að	   stuðla	   að	   varðveislu	   og	   rannsóknum	   á	  

fornminjum,	   úthluta	   styrkjum	   til	   fornleifarannsókna	   (fornleifauppgraftar	   og	  

fornleifaskráningar),	  miðlunar	  upplýsinga	  um	  fornminjar,	  varðveislu	  og	  viðhalds	  

fornminja,	  auk	  þess	  að	  styrkja	  rannsóknir	  á	  forngripum.	  Þá	  er	  sjóðnum	  jafnframt	  

heimilt	   að	   veita	   styrki	   til	   viðhalds	   annarra	   menningarminja	   sem	   hafa	  

menningarsögulegt,	   vísindalegt	   eða	   listrænt	   gildi.16	  Húsafriðunarsjóður	   veitir	  

styrki	   til	   viðhalds	   og	   endurbóta	   á	   friðlýstum	   og	   friðuðum	   húsum	   og	  

mannvirkjum,	  eða	  annarra	  mannvirkja	  sem	  hafa	  menningarsögulegt,	  vísindalegt	  

eða	   listrænt	   gildi.	   Einnig	   ber	   sjóðnum	   að	   stuðla	   að	   byggingarsögulegum	  

rannsóknum,	  þar	  með	  talið	  skráningu	  húsa	  og	  mannvirkja,	  og	  miðlun	  upplýsinga	  

um	   þær. 17 	  Rannsóknasjóður	   er	   einn	   helsti	   samkeppnissjóðurinn	   á	   sviði	  

rannsókna	   hér	   á	   landi.	   Sjóðurinn	   er	   í	   umsýslu	   Rannsóknamiðstöðvar	   Íslands	  

(Rannís),	  sem	  einnig	  hefur	  umsýslu	  með	  fjölda	  annarra	  sjóða	  á	  sviði	  menningar	  

og	   lista,	   enda	   er	   það	   hlutverk	   miðstöðvarinnar	   að	   „treysta	   stoðir	   íslensks	  

þekkingarsamfélags	   með	   stuðningi	   við	   rannsóknir,	   nýsköpun,	   menntun	   og	  

menningu.“18	  	   Rannsóknasjóður	   veitir	   styrki	   samkvæmt	   almennum	   áherslum	  

Vísinda-‐	   og	   tækniráðs,	   með	   því	   að	   veita	   styrki	   til	   skilgreindra	  

rannsóknarverkefna	  einstaklinga,	  rannsóknarhópa,	  háskóla,	  rannsóknarstofnana	  

og	   fyrirtækja19.	   Þótt	   söfn	   séu	  hér	   ekki	   talin	   upp	   er	   ekkert	   sem	  hamlar	   aðgengi	  

þeirra	   að	   sjóðnum,	   því	   viðfangsefni	   safna	   fellur	   vel	   að	   mismunandi	   fagráðum	  

sjóðsins,	   s.s.	   fagráði	   hugvísinda,	   fagráði	   félagvísinda	   og	   lýðheilsu	   eða	   fagráði	  

náttúru-‐	   og	   umhverfisvísinda.	   Hinsvegar	   gerir	   sjóðurinn	   alla	   jafna	   þá	   kröfu	   að	  

verkefnastjórar	  hafi	  rannsóknarferil	  að	  baki	  eða	  jafngildandi	  doktorspróf.	  Slíkar	  

kröfur	   gera	   safnastarfsfólki	   erfitt	   um	   vik	   þar	   sem	   aðeins	   örfáir	   búa	   yfir	  

doktorsprófi	   (sjá	   kafla	   4).	   Samkvæmt	   upplýsingum	   frá	   Rannís	   eru	   umsóknir	   í	  

rannsóknasjóð	   frá	   söfnum	   fátíðar	   og	   þegar	   leitað	   er	   í	   gagnagrunnum	  

miðstöðvarinnar	  kemur	  í	  ljós	  að	  einungis	  tveir	  verkefnisstyrkir	  hafa	  verið	  veittir	  

til	  verkefna	  með	  aðsetur	  hjá	  safni	  síðan	  árið	  200520.	  	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16	  Heimasíða	  Minjastofnunar	  Íslands,	  sótt	  1.11.2014.	  
17	  Sama	  heimild.	  
18	  Heimasíða	  Rannís,	  sótt	  1.11.2014.	  
19	  Sama	  heimild.	  
20	  Verkefnið	   „Orðasafn	   um	  myndlist“	   hlaut	   styrk	   2005	   og	   2006	   að	   upphæð	   4.000.000	   kr.,	  með	  
aðsetur	  hjá	  Listasafni	  Íslands.	  Verkefnið	  „Tilfinningar,	  efnisheimur	  og	  hversdagslíf	  á	  19.	  og	  fyrri	  
hluta	   20.	   aldar	   á	   Íslandi“	   hlaut	   styrk	   árið	   2014	   að	   upphæð	   11.590.000	   kr.,	   með	   aðsetur	   hjá	  

Barnamenningarsjóður	   Rannsóknasjóður	  

Fornminjasjóður	  	   Launasjóður	  fræðirithöfunda	  

Húsafriðunarsjóður	   Nýsköpunarsjóður	  námsmanna	  

Hönnunarsjóður	   Menningarsjóðir	  landsfjórðunga	  

Myndlistarsjóður	   Vaxtarsamningar	  landsfjórðunga	  

Safnasjóður	   Norrænar	  samstarfsáætlanir	  

Tónlistarsjóður	  	   Evrópskar	  samstarfsáætlanir	  

Þróunarsjóður	  námsgagna	   	  

Tafla	  1	  Yfirlit	  samkeppnissjóða	  

Athygli	   vekur	   að	   í	   stefnu	  Vísinda-‐	   og	   tækniráðs	  2014-‐2016	   er	   boðuð	   áhersla	   á	  

„virkt	   samstarf	   fyrirtækja,	   rannsókna-‐	   og	   menntastofnana,“21	  hvort	   sem	   er	   í	  

tengslum	   við	   vísindastarf	   og	   til	   styrkingar	   rannsóknatengds	   framhaldsnáms.	  

Athygli	   vekur	   að	   ekki	   er	  minnst	   á	   söfn	   í	   ákvæðinu,	   þótt	   þeim	   beri	   samkvæmt	  

lögum	  að	  stunda	  rannsóknir	  á	   starfssviðum	  sínum	  og	   í	   tilfellum	  höfuðsafna,	  að	  

efla	  samstarf	  við	  háskóla	  um	  rannsóknir.	  	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
Þjóðminjasafni	   Íslands.	   Þá	   hefur	   einum	   verkefnisstyrk	   og	   einum	   rannsóknarstöðustyrk	   verið	  
úthlutað	  til	  Þjóðskjalasafns	  Íslands;	  „Prentsmiðja	  fólksins:	  handrita-‐	  og	  bókmenning	  síðari	  alda“	  
(2013)	  og	  „Þéttbýlishverfi	  og	  byggðamenning	  á	  Íslandi	  á	  árnýöld“	  (2012	  og	  2013).	  
21	  Stefna	  og	  aðgerðaáætlun	  Vísinda-‐	  og	  tækniráðs	  2014-‐2016.	  	  



	   9	  

3. Einkenni	  safnarannsókna,	  orðræða	  og	  

þekkingarpólitík	  

Orðræðu	  um	  rannsóknir	  frá	  fyrstu	  hendi	  safna	  og	  safnmanna	  er	  víða	  aðgengileg,	  

svo	   sem	   í	   útgefnum	   skýrslum	   frá	   Félagi	   safna	   og	   safnmanna	   (FÍSOS),	   ýmsum	  

málþingum	  safnmanna	  sem	  og	  í	  Safnastefnu	  á	  sviði	  þjóðminjavörslu.	  Auk	  þess	  að	  

greina	   þessa	   orðræðu	   er	   í	   þessum	   kafla	   fjallað	   um	   einkenni	   og	   sérstöðu	  

safnarannsókna	  í	  víðara	  samhengi	  fræða,	  án	  þess	  að	  ætlunin	  sé	  hér	  að	  eðlisgera	  

safnarannsóknir	   að	   neinu	   leyti.	   Hvert	   rannsóknarsvið	   markast	   af	   tilteknu	  

rannsóknarferli	   sem	   hefst	   með	   þróun	   og	   afmörkun	   tiltekinnar	  

rannsóknarspurningar,	   sem	  svarað	  er	  með	  þeirri	  aðferðafræði	   sem	  hentar	  best	  

til	   að	   öðlast	   réttmætar	   niðurstöður.	   Miðlun	   rannsóknarniðurstaðna	   er	   ávallt	   í	  

beinu	  samhengi	  við	  þá	  aðferðafræði	  sem	  beitt	  er,	  en	  í	  samhengi	  hins	  hefðbundna	  

rannsóknasamfélags	  er	  þeim	  alla	  jafna	  miðlað	  í	  rituðu	  eða	  töluðu	  orði.22	  	  

Söfn	   eru	   að	   upplagi	   gríðarstór	   gagna-‐	   og	   heimildasöfn	   sem	   nýtast	   til	  

þekkingarsköpunar	   á	   þeim	   sérsviðum	   sem	   þau	   starfa	   á.	   Safnarannsóknir,	   rétt	  

eins	  og	  rannsóknir	  á	  öðrum	  fræðasviðum,	  má	  brjóta	  niður	  í	  eindir	  sem	  fela	  í	  sér	  

rannsóknarviðfangsefni,	  beitingu	  aðferða,	  túlkun	  gagna	  og	  miðlun	  niðurstaðna	  á	  

opinberum	   vettvangi.	   Í	   safnarannsóknum	   gegna	   efnislegir	   gripir	   mikilvægu	  

hlutverki,	  þar	  sem	  handfjötlun	  muna,	  form	  þeirra,	  áferð,	  litir	  og	  jafnvel	  lykt	  hefur	  

afgerandi	  áhrif	  á	  rannsóknarferlið	  og	  afrakstur	  þess.	  Þessir	  sömu	  munir	  eru	  þar	  

að	   auki	   helsti	   farvegur	   miðlunar	   niðurstaðna,	   sem	   oftast	   eru	   studdar	   með	  

einskonar	  útgáfu.23	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Sem	  undantekningu	   frá	   þessari	  miðlunarleið	  má	  nefna	   rannsóknir	   á	   sviði	   lista	   og	   hönnunar,	  
þar	   sem	   niðurstöðum	   er	  miðlað	   í	   verki,	   hvort	   sem	   er	   á	   sviði	   sjónlista,	   sviðslista,	   tónlistar	   eða	  
hönnunar	   og	   arkitektúrs.	   Slíkar	   rannsóknir	   hafa	   verið	   að	   ryðja	   sér	   til	   rúms	   á	   undanförnum	  
tveimur	  áratugum	  í	  listaháskólum	  í	  Evrópu	  og	  víðar	  og	  hafa	  valdið	  nokkrum	  usla	  í	  háskólapólitík	  
þar	   sem	   þær	   vekja	   upp	   áleitnar	   spurningar	   um	   þekkingarfræðileg	   álitamál	   og	   stigveldi	  
þekkingarhagkerfisins	   (sjá	   t.d.	   Biggs	   og	   Karlsson	   2010,	   Borgdorff	   og	   Schwab	   2014,	   Borgdorff	  
2012,	  2009	  og	  2006,	  Kjørup	  2006,	  Macleod	  og	  Holdridge	  2006,	  Nyrnes	  2006).	  
23	  Á	   öðrum	   fræðasviðum	   er	   það	   venja	   að	   efnisleg	   rannsóknargögn	   aðskiljist	   frá	   niðurstöðum	  
þegar	  kemur	  að	  miðlun,	  þótt	  þau	  séu	  gjarnan	  lögð	  fram	  í	  ýmsu	  formi	  sjónrænnar	  skrásetningar	  
(t.d.	   skissugerð,	   ljósmyndun	   eða	   kvikmyndun).	   Á	   9.	   og	   10.	   áratugnum	   var	   áberandi	   umræða	   á	  
sviði	  póstmódernisma	  sem	  gagnrýndi	  hefðbundin	  kerfi	  þekkingarframleiðslu	  og	  tilraun	  var	  gerð	  
til	  að	  afbyggja	  vísindahyggju	  og	  víkka	  út	  viðtekið	  sjónahorn	  á	  hvað	  þekking	  er	  út	   frá	  sjónarhóli	  
heimspekinnar	  (sjá	   t.d.	  Latour	  1986	  og	  1999,	  og	  Lyotard	  1984).	  Slík	  umræða	  á	  um	  margt	  skylt	  

Í	   safnafræðum	   hefur	   verið	   fjallað	   um	   þekkingarframlag	   safna	   til	   hins	   víðara	  

rannsóknarsamfélags,	   þar	   sem	  nýjum	  skilningi,	   ljósi	   eða	  þekkingu	  varpað	   fram	  

og	   túlkað	   með	   sýningargerð.	   Rýnt	   er	   í	   hvert	   smáatriði	   í	  

sýningarstjórnunarferlinu	   svo	   að	   þekkingarframlag	   hvers	   rannsóknarverkefnis	  

komist	  með	  skýrustum	  hætti	  til	  skila.24	  Margir	  safnafræðingar	  hafa	  bent	  á	  hversu	  

vandasamt	  hlutverk	  safna	  er	  að	  finna	  jafnvægi	  milli	  þess	  að	  setja	  upp	  varanlegar	  

sýningar	   sem	   þó	   hafa	   nægilegan	   sveigjanleika	   til	   að	   þróast	   í	   takt	   við	   nýjustu	  

rannsóknir.25	  Þannig	  er	  einnig	  algengt	  að	  söfn	  hér	  á	  landi	  séu	  gagnrýnd	  fyrir	  að	  

taka	  ekki	  mið	  af	  stöðu	  þekkingar	  eða	  setja	  fram	  eintóna	  sýningar,	  í	  stað	  þess	  að	  

leyfa	  marglaga	  og	  jafnvel	  andstæðum	  sjónarhornum	  að	  njóta	  sín	  á	  sama	  tíma.26	  

Orðræða	  um	  safnarannsóknir	  	  

Þjóðminjasafn	   Íslands	   er	   eina	   höfuðsafnið	   sem	   sett	   hefur	   fram	   leiðbeinandi	  

safnastefnu	   skv.	   lögum,	   og	   verður	   því	   ekki	   komist	   hjá	   því	   að	   taka	   eingöngu	   til	  

umfjöllunar	   safnastefnu	   á	   sviði	   þjóðminjavörslu	   2010-‐2014.27	  Í	   stefnunni	   er	  

fjallað	  um	  faglegt	  starf	  út	  frá	  öllum	  hliðum	  og	  skilgreind	  markmið	  sett	  fram	  um	  

hvert	  þeirra,	  þ.á.m.	  um	  rannsóknir.	  Þótt	  stefnan	  fjalli	  sérstaklega	  um	  safnastarf	  á	  

sviði	   menningarminja	   má	   vel	   líta	   til	   stefnunnar	   sem	   fyrirmyndar	   á	   sviði	  

safnarannsókna,	   burt	   séð	   frá	   því	   hvernig	   söfn	   eru	   skilgreind.	   Í	   stefnunni	   er	  

einkennum	   safnarannsókna	   lýst	  með	   skýrum	   hætti	   og	   órjúfanleg	   tengsl	   þeirra	  

við	  aðra	  þætti	  safnastarf	  reifuð	  (sjá	  mynd	  3):	  „Rannsóknarstarf	  minjasafna	  hefst	  

með	   mótun	   þeirra	   söfnunarstefnu	   sem	   ræður	   söfnun	   muna	   og	   heimilda	   um	  

menningarminjar	  og	  heldur	  áfram	  er	  upplýsingum	  er	  safnað	  og	  þær	  skrásettar.	  

Það	  leggur	  grunn	  að	  frekari	  rannsóknum	  og	  túlkunum.“28	  Þá	  er	  því	   lýst	  hvernig	  

tilteknum	  rannsóknaráföngum	  ljúki	  oft	  með	  „túlkun	  efnisins,	  hvort	  sem	  það	  er	  í	  

formi	  sýningar,	  ritverks	  eða	  annarri	  miðlun“	  og	  að	  þessi	  miðlun	  sé	  „m.a.	  framlag	  

til	  fræðasamfélagsins	  og	  [gefi]	  tækifæri	  til	  að	  koma	  á	  framfæri	  þeim	  niðurstöðum	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
við	  þekkingarfræðilega	  umræðu	  um	  safnarannóknir	  og	  getur	  nýst	  sem	  upplegg	  að	  frekari	  þróun	  á	  
sviðinu	  í	  tengslum	  við	  þekkingarpólitík.	  
24	  Sjá	   t.d.	   Anderson	   2005,	   Copley	   2010,	   Greenberg	   o.fl.	   1996,	   Gurian	   2001,	   Herle	   2013,	   Moser	  
2010,	   O’Neill,	   M.	   2014,	   O’Neill,	   P.	   2012,	   O’Neill	   og	   Wilson	   2010,	   Olsen	   2010,	   Sigurjón	   Baldur	  
Hafsteinsson	  2014,	  Were	  2010.	  
25	  Sjá	  t.d.	  Anderson	  2005.	  
26	  Í	  íslensku	  samhengi	  má	  sjá	  t.d.	  Katla	  Kjartansdóttir	  2010,	  Marta	  Guðrún	  Jóhannesdóttir	  2014,	  
Sigurjón	  Baldur	  Hafsteinsson	  og	  Heiða	  Björk	  Árnadóttir	  2012.	  	  
27	  Safnastefna	  á	  sviði	  Þjóðminjavörslu	  fyrir	  árin	  2010-‐2014.	  
28	  Sama	  heimild,	  kafli	  7.	  

sem	  rannsóknavinna	  hefur	  skilað	  við	  undirbúning	  sýninga.“	  Áhersla	  er	  lögð	  á	  að	  

„helstu	   niðurstöður	   rannsókna	   séu	   gerðar	   opinberar	  með	   einhverjum	  hætti	   að	  

þeim	   loknum	   (s.s.	  með	   útgáfu	   sýningaskrár,	   skýrslu	   eða	   greinar).“	   Þá	   eru	   söfn	  

hvött	  til	  að	  varðveita	  á	  skipulegan	  hátt	  þau	  gögn	  sem	  verða	  til	  við	  sýningagerð,	  

svo	  þau	  nýtist	  sem	  heimildir	  við	  frekari	  rannsóknir	  í	  framtíðinni.29	  

Stefnan	   er	   ein	   helsta	   heimild	   sem	   aðgengileg	   er	   um	   einkenni	   og	   eðli	  

safnarannsókna	   í	   íslensku	   samhengi	   og	   veitir	   mikilvæga	   innsýn	   í	   nálgun	   og	  

einkenni	   þeirra	   í	   víðara	   samhengi	   rannsóknasamfélagsins.	   Á	   henni	   má	   sjá	   að	  

höfuðáhersla	   er	   lögð	   á	   tengsl	   rannsókna	   við	   safnkost 30 	  og	   skilgreinda	  

starfsstefnu	  safna,	  um	  leið	  og	  lögð	  er	  áhersla	  á	  þær	  einstöku	  miðlunarleiðir	  sem	  

söfn	  hafa	  yfir	  að	  búa.	  

	  
Mynd	  3	  Rannsóknir	  í	  samhengi	  safnastarfs31	  

Auk	   safnastefnu	   á	   sviði	   þjóðminjavörslu	   er	   gagnlegt	   að	   greina	   umræðu	   um	  

rannsóknir	   á	   vegum	   FÍSOS.	   Félagið	   er	   starfrækt	   m.a.	   í	   þeim	   tilgangi	   að	   efla	  

samstarf	  milli	  safna,	  fjalla	  um	  safnamál,	  en	  einnig	  að	  auka	  þekkingu	  og	  fræðslu	  á	  

safnastarfi	   meðal	   almennings.	   Félagið	   er	   mikilvægur	   vettvangur	   til	   umræðu	  

meðal	  fagfólks	  og	  skapar	  tækifæri	  til	  símenntunar	  og	  gagnrýninnar	  umræðu	  um	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Sama	  heimild.	  
30	  Safnkostur	  innifelur	  alla	  þá	  gripi,	  heimildir	  og	  gögn,	  hlutbundin	  sem	  óáþreifanleg,	  sem	  safnað	  
er	  með	  skipulegum	  hætti	  og	  skráð	  í	  skilgreinda	  flokka.	  	  
31	  Sama	  heimild,	  bls.	  8	  

fagleg	   málefni,	   t.d.	   með	   því	   að	   skipuleggja	   reglulega	   svokallaða	   farskóla	  

safnmanna.32	  Í	   farskóla	   félagsins	   árið	   2006	   var	   m.a.	   fjallað	   um	   rannsóknir	   í	  

sérstökum	  vinnuhópi	  með	  það	  að	  markmiði	   að	   leggja	   fram	  hugmyndir	  um	  eðli	  

rannsókna	   og	   hlutverk	   þeirra,	   auk	   þess	   að	   leggja	   fram	   hagnýtar	   tillögur	   um	  

eflingu	   safnarannsókna.33 	  Tillögur	   hópsins	   byggðu	   á	   framlögðum	   tillögum	   í	  

skýrslu	  farskólanefndar	  árið	  áður,	  þar	  sem	  því	  var	  lýst	  að	  rannsóknir	  væru	  ein	  af	  

forsendum	   faglegs	   starfs	   safna	   og	   að	   þær	   þyrfti	   að	   gera	   markvissari,	  

fjölbreytilegri	  og	  sýnilegri.34	  Í	  skýrslu	  farskólanefndar	  2006	  var	  því	  lýst	  að	  auka	  

þyrfti	   frumkvæði	   í	   rannsóknum	   og	   efla	   vitund	   safnmanna	   um	   fræðilegar	  

rannsóknaraðferðir.35	  Jafnframt	  voru	  lögð	  fram	  drög	  að	  formlegri	  skilgreiningu	  á	  

safnarannsóknum,	  þar	  sem	  eftirfarandi	  fimm	  þætti	  þurfi	  að	  uppfylla	  til	  „hægt	  sé	  

að	  tala	  um	  rannsókn“:	  
• Spurning/verkefni/markmið	  
• Gagnaöflun/upplýsingaöflun	  
• Úrvinnsla/greining	  
• Aðferðir	  byggðar	  á	  akademískum	  vinnubrögðum	  
• Miðlun:	  sýning	  og	  skrifleg	  niðurstaða:	  varanleg	  og	  gagnsæ.36	  

Sjá	   má	   á	   skýrslunni	   að	   áhersla	   er	   lögð	   á	   afmörkun	   rannsóknar	   við	   upphaf	  

skilgreinds	   verkefnis,	   auk	   þess	   sem	   talið	   er	   mikilvægt	   að	   greinarmunur	   skuli	  

gerður	   á	   upplýsingaöflun	   annarsvegar	   og	   rannsóknum	   hinsvegar.	   Þá	   var	   það	  

niðurstaða	   hópsins	   að	   rannsókn	   lyki	   ávallt	  með	   „skriflegri	   niðurstöðu	   þar	   sem	  

áhersla	   [væri]	   lögð	  á	   að	   lýsa	  öllu	  vinnuferlinu	  á	   gagnsæjan	  og	  varanlegan	  hátt,	  

t.d.	   í	   skýrslu	   eða	   grein	   í	   sýningarskrá,	   héraðsriti	   eða	   fræðiriti“.	   Jafnframt	   að	  

mikilvægt	  væri	  að	  hafa	   í	  huga	  að	  sýningar	  væru	  „aðalmiðlunartæki	  safna	  og	  að	  

allar	   sýningar	   starfsmanna	   safna	   [ættu]	   að	   enda	  með	   sýningu.“37	  Þótt	   skýrslan	  

hafi	  verið	  gefin	  út	  fyrir	  átta	  árum	  síðan	  er	  umfjöllunin	  í	  samræmi	  við	  þá	  nálgun	  

sem	  lögð	  er	  fram	  í	  safnastefnu	  á	  sviði	  þjóðminjavörslu	  sem	  rædd	  er	  hér	  að	  ofan,	  

en	  hvort	  tveggja	  (safnastefnan	  og	  farskólaskýrslan)	  má	  teljast	  góður	  grunnur	  til	  

frekari	  þróunar	  á	  þessu	  sviði.	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Farskóli	  FÍSOS	  er	  vettvangur	  endurmenntunar	  og	  samstarfs	  meðal	  íslenskra	  safna.	  
33	  Söfn	  í	  samfélagi:	  hlutverk	  og	  samstarf.	  Skýrsla	  farskólanefndar	  FÍSOS	  2006.	  
34	  Hvert	  stefnum	  við?	  Skýrsla	  farskólanefndar	  FÍSOS	  2005,	  bls.	  22.	  
35	  Söfn	  í	  samfélagi:	  hlutverk	  og	  samstarf.	  Skýrsla	  farskólanefndar	  FÍSOS	  2006,	  bls.	  41.	  
36	  Sama	  heimild.	  	  
37	  Sama	  heimild,	  bls.	  42.	  	  

Stigveldi	  þekkingar	  

Söfn	   sem	   opinberar	   stofnanir	   eru	   lýðræðislegur	   vettvangur	   fyrir	   opna	   og	  

gagnrýna	  umræðu	  um	  málefni	  samtímans	  jafnt	  sem	  sögulegrar	  fortíðar,	  auk	  þess	  

að	  vera	  tilvalinn	  vettvangur	  fyrir	  ímyndun	  framtíðar.	  Vegna	  sérstöðu	  sinnar	  hafa	  

söfn	   möguleika	   á	   að	   bregðast	   við	   álitamálum	   á	   mun	   skjótari	   hátt	   en	   aðrar	  

mennta-‐	   og	   rannsóknarstofnanir	   og	   þau	   hafa	   óskrifað	   leyfi	   samfélagsins	   til	   að	  

vera	  beinskeytt	  og	  afhjúpandi	   í	  nálgun	  sinni.	  Þannig	  geta	  söfn	  verið	  vettvangur	  

átaka	   og	   lýðræðislegra	   skoðanaskipta	   sem	   þarf	   ekki	   ljúka	   með	   einróma	  

niðurstöðu.	   Þau	   eru	   einnig	   sameiningarafl,	   því	   þau	   geta	   haft	   mótandi	   áhrif	   á	  

sjálfsmynd	  tiltekinna	  hópa	  samfélagsins	  jafnt	  sem	  einstaklinga.	  Þannig	  eru	  söfn	  í	  

einstakri	   stöðu	  meðal	   opinberra	   stofnana	   til	   að	   tefla	   saman	  ólíkum	  eða	   jafnvel	  

andstæðum	   sjónarhornum	   og	   virkja	   þannig	   gagnrýna	   hugsun	   og	   hvetja	   til	  

afstöðu.	   Í	   þessu	   samhengi	   eru	   safnarannsóknir	  miðlæg	   breyta	   og	  mikilvægt	   að	  

litið	  sé	  til	  þeirrar	  þekkingarframleiðslu	  sem	  á	  sér	  stað	  á	  söfnum.	  	  

Á	   sjöunda	   áratugnum	   setti	   franski	   heimspekingurinn	   Michel	   Foucault	   fram	  

hugmyndina	   um	   „þekkingarrými“	   (fr.	   épistémè).	   Hann	   notaði	   hugtakið	   í	  

kortlagningu	  og	  greiningu	  sinni	  á	  þeim	  kerfum	  sem	  maðurinn	  hefur	  mótað	  um	  

eigin	  þekkingu	  á	  sjálfum	  sér	  og	  umhverfi	  sínu,	  með	  hugsun	  sinni	  og	  tungumáli.	  Í	  

hans	   greiningu	   eru	   þekkingarrýmin	   sem	   maðurinn	   hefur	   skapað	   sér	   þrjú:	  

endurreisnin	   (14.-‐17.	   öld),	   klassíska	   tímabilið	   (17.-‐19.	   öld)	   og	   nútíminn,	   sem	  

samkvæmt	   hugmyndum	   hans	   hófst	   á	   19.	   öld. 38 	  Foucault	   var	   ekki	   aðeins	  

upptekinn	   við	   að	   greina	   mismunandi	   einkenni	   þessara	   ólíku	   þekkingarrýma,	  

heldur	  benti	  hann	  einnig	  á	  rofið	  sem	  skapast	  þegar	  nýtt	  þekkingarkerfi	  ryður	  sér	  

til	   rúms.	   Það	   er	   í	   þessu	   rofi	   sem	   ný	   heimsmynd	   verður	   til	   og	   mögulegt	   er	   að	  

hugsa	   út	   fyrir	   ramma	   hugsunarinnar	   sjálfrar	   og	   tungumálsins.	   Safnafræðingar	  

hafa	   beitt	   hugtakinu	   um	   þekkingarrými	   til	   að	   sýna	   fram	   á	   hlutverk	   safna	   sem	  

mótandi	   öfl	   hvers	   tímabils	   fyrir	   sig,	   um	   leið	   og	   þau	   eru	   ávallt	   afsprengi	   sama	  

rýmis.39	  Þannig	  má	   sjá	   einkenni	   tímabilanna	   í	   flokkunarkerfum	  safna,	   skipulagi	  

innra	   starfs	   og	   framsetningu	   gripa	   í	   sýningarrými.	   Á	   sama	   tíma	   og	   söfn	   gegna	  

þessu	   mótandi	   hlutverki	   eiga	   þau	   erfitt	   uppdráttar	   í	   stigveldi	  

þekkingarhagkerfisins.	   Í	   því	   kerfi	   tróna	   háskólastofnanir	   á	   toppnum	   sem	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
38	  Foucault	  2002	  [1966].	  
39	  Sjá	  t.d.	  Hooper-‐Greenhill	  1992,	  Bennett	  1995.	  	  



	  14	  

lögmætir	  handhafar	  rannsóknarleyfa,	  auk	  þess	  að	  vera	  ráðandi	  í	  skilgreiningum	  

á	  mælikvörðum	  fyrir	  mat	  á	  gæðum	  rannsóknarafraksturs.	  Í	  þessu	  kerfi	  á	  sér	  stað	  

innra	  stigveldi	  rannsókna,	  þar	  sem	  raunvísindi	  dvelja	  í	  efsta	  þrepi,	  félagsvísindi	  í	  

því	  næsta,	  og	  hugvísindi,	  listir	  og	  hönnun	  í	  því	  neðsta.	  	  

Allt	   rannsóknarstarf,	   sama	   í	   hvaða	   þrepi	   stigveldisins	   það	   lendir,	   hefur	   með	  

einum	  eða	  öðrum	  hætti	  það	  markmið	  að	  öðlast	  skilning	  og	  þekkingu	  á	  heiminum	  

og	   að	   greina	   og	   túlka	   umhverfið,	   á	   sama	   hátt	   og	   söfn	   skilgreina	   hlutverk	   sitt.	  

Formleg	   skilgreining	   á	   hugtakinu	   „rannsókn“	   er	   sett	   fram	   í	  

alþjóðasamþykktum,40	  og	  byggir	  sú	  íslenska	  þar	  á:	  	  

Rannsóknir	   og	   þróunarstarfsemi	   (R&Þ)	   felur	   í	   sér	   skapandi	   starf	  
sem	   fer	   fram	  með	   kerfisbundnum	  hætti	  með	   það	   að	  markmiði	   að	  
auka	   við	   þekkingarforðann,	   þar	   með	   talið	   þekkingu	   á	   manninum,	  
menningunni	  og	  þjóðfélaginu,	  og	  að	  nota	  þennan	  þekkingarforða	  til	  
að	  skapa	  nýmæli.41	  

Þessi	  opinbera	  skilgreining	  er	  nokkuð	  sveigjanleg,	  það	  gefur	  rými	  fyrir	  skapandi	  

ferli	   og	   nýsköpun	   og	   því	   ættu	   safnarannsóknir	   að	   falla	   vel	   að	   henni	   jafnt	   sem	  

rannsóknir	   annarra	   fræðasviða.	   Hinsvegar	   ber	   að	   varast	   að	   þýða	   á	   of	  

beinskeyttan	   hátt	   þau	  matskerfi	   sem	  háskólar	   hafa	   þróað	  með	   sér	   og	   byggja	   á	  

tiltölulega	   þröngum	  matskvarða,	   þar	   sem	   birting	   á	   ritrýndum	   vettavangi	   gefur	  

mesta	  vægi.42	  Dr.	  Sigurjón	  Baldur	  Hafsteinsson,	  dósent	   í	  safnafræði	  við	  Háskóla	  

Íslands,	  gerði	  þetta	  matskerfi	  að	  umræðuefni	  sínu	  á	  málþingi	  FÍSOS	  um	  stöðu	  og	  

framtíð	   safna	   í	   maí	   2014,	   þar	   sem	   hann	   fjallaði	   sérstaklega	   um	  

rannsóknarstarfsemi	  höfuðsafnanna	  þriggja:	  

Sumt	  af	  því	  sem	  þau	  hafa	  gert	  hefur	  hlotið	  náð	   fyrir	  augum	  þeirra	  
sem	   líta	   á	   rannsóknir	   út	   frá	   akademískum	   forsendum,	   en	   þær	  
rannsóknir	   sem	   þessar	   stofnanir	   stunda	   ...	   eru	   ennþá	   álitnar	  
lítilsgildar	   innan	   hefðarveldis	   sem	   ræður	   ríkjum	   í	   akademíunni.	  
Sem	   gagnabankar,	   þekkingarstofnanir,	   mennta-‐	   og	   fræðistofnanir	  
er	   það	   óásættanlegt	   hlutskipti	   safnastarfs	   sem	   þarf	   að	   breytast	   –	  
ekki	  eingöngu	  safnanna	  vegna,	  heldur	  samfélagsins	  vegna	  sem	  efnt	  
hefur	  til	  þessara	  stofnana	  og	  reksturs	  þeirra.43	  

Þá	   víkur	   Sigurjón	   að	   ónýttum	  möguleikum	   á	   samstarfi	   háskóla	   og	   safna,	   en	   á	  

síðustu	  árum	  hefur	  verið	   tíðrætt	  um	  samstarf	   safna	  og	  háskóla	  um	  rannsóknir.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40	  Frascati	  Manual	  2002.	  
41	  Af	  heimasíðu	  Rannís,	  sótt	  í	  septbemer	  2012.	  
42	  Sjá	  t.d.	  Matskerfi	  opinberra	  háskóla	  á	  Íslandi	  frá	  2011.	  
43	  Sigurjón	  Baldur	  Hafsteinsson,	  2014,	  bls.	  9.	  

Víða	  í	  samanburðarlöndunum	  eru	  söfn	  í	  nánum	  tengslum	  við	  háskóla	  og	  algengt	  

er	   að	   háskólar	   hafi	   yfir	   sérstökum	   söfnum	   að	   ráða,	   eða	   að	   einstakar	  

háskóladeildir	   séu	   í	   beinum	   rannsóknartengslum	   við	   söfn.	   Þá	   er	   helst	   um	   að	  

ræða	  aðgengi	  að	  efnislegum	  heimildum	  og	  gögnum	  sem	  söfn	  varðveita	  í	  safnkosti	  

sínum,	  hvort	  sem	  er	  á	  sviði	  lista,	  hönnunar,	  menningar-‐	  eða	  náttúruminja.	  Hér	  á	  

landi	  er	  ekki	   löng	  hefð	   fyrir	  beinum	  tengslum	  milli	   safna	  og	  háskóla,	  en	  aðeins	  

tvö	   söfn	   eru	   beintengd	   háskólastarfi,	   annarsvegar	   Listasafn	   Háskóla	   Íslands	  

(stofnað	   1980)44	  og	   hinsvegar	   Landbúnaðarsafn	   Íslands.45	  Ekki	   er	   heldur	   um	  

langa	   hefð	   í	   rannsóknasamstarfi	  milli	   háskóla	   og	   safna	   að	   ræða,	   þótt	   í	   gildi	   sé	  

samningur	  um	  samstarf	  milli	  Háskóla	  Íslands	  og	  Þjóðminjasafns	  Íslands	  frá	  2010,	  

byggður	   á	   eldri	   samningi	   frá	   2006.	   Samningurinn	   er	   einsdæmi	   hér	   á	   landi,	   en	  

hann	  er	  í	  samræmi	  við	  stefnu	  safnsins	  eins	  og	  lýst	  er	  hér	  að	  ofan,	  auk	  þess	  sem	  í	  

stefnu	   Háskóla	   Íslands	   er	   að	   finna	   markmið	   um	   að	   „samstarf	   helstu	   söfn	  

þjóðarinnar	   verði	   eflt	   með	   það	   fyrir	   augum	   að	   auka	   aðgang	   að	   gagnasöfnum	  

þeirra	  og	  aðstöðu	  til	  náms	  og	  rannsókna.“	  46	  Í	  samningnum	  er	  Þjóðminjasafninu	  

lýst	  sem	  „vísinda-‐	  og	  þjónustustofnun	  sem	  er	  miðstöð	  varðveislu	  og	  rannsókna	  

menningarsögulegra	   minja	   og	   miðlunar	   á	   hvers	   konar	   þekkingu	   sem	   lýtur	   að	  

menningararfi	   þjóðarinnar	   til	   vorra	   daga.“ 47 	  Þessi	   lýsing	   er	   athyglisverð	   í	  

samanburði	  við	  lýsingu	  safnsins	  í	  lögum	  þess	  hér	  að	  ofan,	  þar	  sem	  því	  er	  lýst	  sem	  

menningarstofnun.	   Þá	   er	   hlutverki	   safnsins	   innan	   samningsins	   lýst	   sem	  

„vettvangi	  fyrir	  verklegt	  nám	  háskólanema	  og	  rannsóknir“	  m.a.	  með	  því	  að	  leggja	  

til	   aðstöðu	   til	   kennslu	   og	   rannsókna	   og	   veita	   þannig	   aðgengi	   að	   safnkosti,	  

bókasafnskosti,	   arkívum	   og	   þekkingu	   safnsins.	   Þá	   er	   sérstök	   áhersla	   lögð	   á	   að	  

efla	   rannsóknatengt	   framhaldsnám	   á	   sviðum	   sem	   tengjast	   menningararfi	   og	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
44	  Safnið	   hefur	  með	   höndum	   varðveislu	   og	   viðhald	   stofngjafar	   og	   annarra	   verka	   í	   eigu	   þess	   og	  
stuðlar	  að	  rannsóknum	  á	  íslenskri	  listasögu,	  og	  stofnrækir	  í	  þeim	  tilgangi	  Styrktarsjóð	  Listasafns	  
Íslands.	  Það	  stendur	  einnig	  fyrir	  sýningum,	  bæði	  á	  eigin	  vegum	  og	  í	  samvinnu	  við	  aðra.	  Safnið	  er	  
hinsvegar	   ekki	   viðurkennt	   samkvæmt	   skilyrðum	   safnaráðs.	   Sjá	   heimasíðu	   safnsins:	  
http://www.hi.is/adalvefur/listasafn	  
45	  Landbúnaðarháskóli	  Íslands	  er	  einn	  af	  stofnaðilum	  safnsins.	  Hlutverk	  safnsins	  er	  að	  gera	  skil	  
sögu	  og	  þróun	  íslensks	  landbúnaðar	  með	  því	  að	  varðveita	  gögn,	  gripi	  og	  aðrar	  minjar	  um	  hana	  og	  
annast	  rannsóknir	  og	  fræðslu	  á	  sviði	  landbúnaðar.	  Safnið	  leggur	  sérstaka	  áherslu	  á	  sögu	  
landbúnaðarins	  frá	  byrjun	  tæknialdar	  í	  landbúnaði	  með	  rannsóknum	  sem	  og	  almennri	  kynningu	  
á	  sögu	  hans	  og	  stöðu	  og	  hvers	  konar	  miðlun	  hennar,	  ýmist	  eitt	  sér	  eða	  í	  samvinnu	  við	  
utanaðkomandi	  aðila.	  Sjá	  heimasíðu	  safnsins:	  http://www.landbunadarsafn.is/um-‐safnid/	  	  
46	  Stefna	  Háskóla	  Íslands	  2011-‐2016,	  bls.	  9.	  
47	  Samstarfssamningur	  Háskóla	   Íslands	  og	  Þjóðminjasafns	   Íslands	   frá	  2010.	   Í	  þessum	  sambandi	  
ber	   einnig	   að	   nefna	   að	   Þjóðminjasafn	   Íslands	   er	   eina	   safnið	   á	   landinu	   með	   skilgreinda	  
rannsóknarstöðu	  í	  nafni	  Kristjáns	  Eldjárns,	  fyrrum	  þjóðminjavarðar	  og	  forseta	  Íslands.	  	  

minjavörslu.	   Hér	   er	   augljóslega	   um	   margvísleg	   tækifæri	   að	   ræða	   um	  

rannsóknarsamstarf	   milli	   stofnanna	   tveggja,	   en	   ekki	   hefur	   verið	   gerð	   formleg	  

úttekt	  á	  afrakstri	  samstarfsins,	  auk	  þess	  sem	  endurskoðun	  hans	  stendur	  nú	  yfir.	  

Á	   sama	  hátt	   eru	   óteljandi	   tækifæri	   á	   samstarfi	   safna	   og	   háskóla	   almennt	   ónýtt	  

sem	   stendur,	   s.s.	   milli	   Listaháskóla	   Íslands	   og	   lista-‐,	   hönnunar-‐	   og	  

tækniminjasafna,	   eða	   náttúruminjasafna	   og	   ýmissa	   sviða	   Háskóla	   Íslands,	  

Háskólans	  á	  Hólum	  eða	  Landbúnaðarháskólans	  á	  Hvanneyri.	  	  

4. Könnun	  á	  þætti	  rannsókna	  í	  safnastarfi	  

Rannsóknarsnið	  

Aðferð,	  afmörkun	  og	  úrtak	  	  
Megináhersla	   þessarar	   skýrslu	   er	   að	   greina	   frá	   og	   túlka	   niðurstöður	  

spurningakönnunar	   um	   umfang	   og	   skipulag	   rannsókna,	   en	   sérstakur	  

spurninglisti	   var	   þróaður	   með	   hliðsjón	   af	   skyldum	   og	   ábyrgð	   viðurkenndra	  

safna.48	  Alls	  voru	  27	  spurningar	  lagðar	  fyrir	  og	  voru	  þær	  ýmist	  opnar	  eða	  lokaðar	  

spurningar,	  annarsvegar	  í	  þeim	  tilgangi	  að	  safna	  tölfræðilegum	  upplýsingum	  og	  

hinsvegar	  að	  öðlast	  dýpri	  skilningi	  á	  rannsóknarmenningu	  safna.49	  Könnunin	  var	  

unnin	   í	   forritinu	   QuestionPro	   og	   send	   í	   tölvupósti	   til	   forstöðumanna	   allra	  

viðurkenndra	   safna	   í	   júní	  2014.50	  Spurt	   var	  um	  helstu	  málefni	   varðandi	   faglegt	  

starf	   í	   samhengi	   við	   rannsóknir,	   s.s.	   viðfangsefni,	   mannauð,	   verkaskiptingu,	  

samstarf	  og	  miðlun,	  auk	  fjármála.	  Leitast	  var	  við	  að	  fá	  almenna	  innsýn	  í	  nálgun	  

safnastjórnenda	   til	   rannsókna,	   greina	   einkenni	   safnarannsókna	   og	   setja	   þær	   í	  

samhengi	   við	   fræðasamfélagið	   hér	   á	   landi.	   Í	   sumum	   tilfellum	   var	   sérstaklega	  

spurt	  um	  rannsóknir	  á	  afmörkuðu	  tímabili,	  eða	  2010-‐2013.	  Ekki	  var	  talið	  að	  það	  

þjónaði	  tilgangi	  verkefnisins	  að	  teygja	  tímabilið	  lengra	  aftur	  þar	  sem	  ekki	  er	  um	  

formlega	   úttekt	   að	   ræða	   heldur	   er	   hér	   einungis	   reynt	   að	   skapa	   sneiðmynd	   af	  

safnarannsóknum	   við	   núverandi	   aðstæður.	   Þess	   utan	   mætti	   telja	   ólíklegt	   að	  

haldbærar	   upplýsingar	   um	   eldri	   rannsóknir	   liggi	   fyrir	   þar	   sem	   söfnum	   er	   ekki	  

gert	  að	  halda	   tölfræði	  eða	   skrásetja	   rannsóknaþátt	   sinn	  sérstaklega,	  þótt	  dæmi	  

séu	  um	  slíkt.	  	  

Í	   úrtaki	   voru	   öll	   viðurkennd	   söfn	   á	   Íslandi	   samkvæmt	   lista	   safnaráðs	   frá	   júní	  

2014.51	  Af	  þeim	  38	  söfnum	  sem	  í	  úrtaki	  voru	  svöruðu	  29	  könnuninni,	  sem	  gerir	  

76%	   svarhlutfall.	   Af	   því	   má	   ráða	   að	   áreiðanleiki	   könnunarinnar	   sé	   innan	  

hæfilegra	  marka.	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  Sjá	  viðauka	  II.	  
49	  Sambærilegra	   kannanir	   hafa	   verið	   gerðar	   á	   Norðurlöndum,	   sjá	   t.d.	   Forskningsstrategi	   for	  
Kulturministeriets	  område	  2009	  og	  Forskning	  om	  museer	  og	  arkiv	  2013.	  
50	  Sjá	  lista	  yfir	  viðurkennd	  söfn	  í	  viðauka	  I.	  
51	  Sjá	  viðauka	  I.	  

Auk	  þeirra	  gagna	  sem	  aflað	  var	  með	  könnuninni	  var	  stuðst	  við	  ýmis	  önnur	  gögn	  

við	   gerð	   þessarar	   skýrslu,	   s.s.	   stjórnsýsla	   safna,	   stofnskrár	   safna,	   safnastefnur,	  

heimasíður	   safna,	   umsóknargögn	   frá	   safnaráði,	   gögn	   frá	   Rannís	   og	   skýrslur	  

Félags	   íslenskra	   safna	   og	   safnmanna	   (FÍSOS),	   auk	   fræðilegs	   efnis	   á	   sviði	  

safnafræði.	  Þá	  voru	  hafðar	  til	  hliðsjónar	  erlendar	  kannanir	  og	  annað	  úgefið	  efni,	  

s.s.	  frá	  Noregi,	  Danmörku,	  Svíþjóð	  og	  Bretlandi.	  	  

Úrvinnsla	  og	  greining	  
Við	   fyrirlagningu	   könnunarinnar	   var	   ekki	   gengið	   út	   frá	   fyrirfram	   ákveðinni	  

skilgreiningu	   á	   hugtakinu	   „rannsókn“.	   Tilgangurinn	   með	   því	   var	   að	   ná	   fram	  

ólíkum	  viðhorfum	  og	  mismunandi	  nálgunum	  til	  rannsókna	  á	  vettvangi	  safna	  og	  

ná	  fram	  efni	  til	  að	  greina	  ólíkar	   leiðir	  neðan	  frá	  fremur	  en	  að	  skilgreina	  hugtök	  

ofan	   frá,	   leiðir	   sem	   söfnin	   sjálf	   kjósa	   að	   fara	   í	   viðleitni	   sinni	   til	   að	   fjalla	   um	  

rannsóknir.	   Hið	   hefðbundna	  matskerfi	   sem	   háskólar	   nota	   við	   mat	   á	   afraskstri	  

rannsókna	   er	   takmarkað	   þegar	   kemur	   að	   safnasviðinu	   og	   því	   dugar	   það	   ekki	  

nema	   til	   að	   lýsa	   broti	   af	   því	   rannsóknarstarfi	   sem	   fer	   fram	   á	   söfnum.	   Sú	  

staðreynd	   að	   ekki	   hafi	   verið	   unnið	   út	   frá	   formlegri	   skilgreiningu	   á	   hugtakinu	  

getur	   hafa	   dregið	   úr	   nákvæmni	   í	   svörum	   eða	   í	   einhverjum	   tilfellum	   skapað	  

misskilining,	   þar	   sem	   ólíkar	   skoðanir	   og	   nálganir	   ríkja	   um	   rannsóknir	   meðal	  

safnafólks.	  Þá	  verður	  að	  geta	  þess	  að	  sum	  söfn	  í	  úrtakinu	  eru	  afar	  smá	  og	  ólíklegt	  

að	  þau	  hafi	  bolmagn	  til	  að	  sinna	  þessum	  starfsþætti	  sem	  skyldi.	  	  

Við	  fyrirlögn	  könnunarinnar	  var	  trúnaði	  heitið	  og	  því	  eru	  einstök	  söfn,	  sýningar	  

eða	  rannsóknarverkefni	  ekki	  nafngreind	  í	  þessari	  skýrslu,	  þótt	  í	  sumum	  tilfellum	  

gætu	  svör	  verið	  gegnsæ	  vegna	  smæðar	  úrtaksins.	  

Niðurstöður	  könnunar	  og	  umræður	  

Grunnbreytur	  

Í	  könnuninni	  var	  spurt	  um	  grunnspurningar	  sem	  varða	  tegund	  safns,	  eignarhald,	  

rekstrarkostnað	  og	  stöðugildi.	  	  

	  
Mynd	  4	  Gerð	  safns	  

	  

	  
Mynd	  5	  Eignarhald	  

Mynd	  6	  Heildarrekstrarkostnaður	  

	  

	  

Mynd	  7	  Fjöldi	  ársverka	  

Þegar	  grunnbreytur	  eru	  skoðaðar	  kemur	  í	  ljós	  að	  flest	  safnanna	  er	  tiltölulega	  lítil	  

að	  umfangi,	   en	   flest	   þeirra	   eru	  með	   tvö	   til	   fimm	  ársverk	   (stöðugildi).	   Flest	   eru	  

menningarminjasöfn	   í	   eigu	   sveitarfélaga	   með	   heildarrekstrarkostnað	   annað	  

hvort	   á	   bilinu	   10-‐30	   milljónir	   eða	   30-‐50.	   Samtals	   voru	   átta	   söfn	   með	  

heildarrekstrarkostnað	  í	  hærra	  lagi,	  eða	  annað	  hvort	  á	  bilinu	  50-‐70	  milljónir	  eða	  

70	  milljónir	  eða	  meira,	  en	  aðeins	  þrjú	  söfn	  eru	  með	  tíu	  ársverk	  eða	  fleiri.	  Á	  sama	  

tíma	  voru	  fimm	  söfn	  með	  aðeins	  eitt	  ársverk	  eða	  færri.	  Því	  ber	  að	  hafa	  í	  huga	  að	  

þau	   söfn	   sem	   fjallað	   um	   er	   um	   í	   skýrslunni	   eru	   afar	  mismunandi	   hvað	   varðar	  

stærð,	  umsvif	  og	  mannauð.	  

Stefna	  um	  rannsóknir	  
Í	  könnuninni	   sagðist	  mikill	  meirihluti	   svarenda	  hafa	  stefnu	  um	  rannsóknir,	  eða	  

71%.	   Af	   þeim	   söfnum	   sem	   sögðust	   hafa	   yfirlýsta	   stefnu	   um	   rannsóknir	   eru	  

menningarminjasöfn	   flest,	   eða	   rétt	   rúmlega	   helmingur	   svarenda.	   Öll	  

náttúruminjasöfnin	   þrjú	   og	   öll	   söfn	   með	   blandaða	   starfsemi	   sem	   tóku	   þátt	   í	  

könnuninni	   sögðust	   hafa	   yfirlýsta	   stefnu	   um	   rannsóknir,	  meðan	   þrjú	   af	   fjórum	  

listasöfnum	   sögðust	   hafa	   yfirlýsta	   stefnu	   um	   rannsóknir.	   Af	   þeim	   sem	   sögðust	  

hafa	   yfirlýsta	   stefnu	   átti	   langmestur	   hluti	   í	   samstarfi	   við	   utanaðkomandi	   aðila,	  

eða	  15	  af	  20.	  

	  
Mynd	  8	  Stefna	  um	  rannsóknir	  

Þau	  söfn	  sem	  sögðust	  hafa	  stefnu	  um	  rannsóknir	  voru	  beðin	  um	  að	  benda	  á	  hvar	  

hún	  birtist	  opinberlega.	  Í	  mörgum	  tilfellum	  bentu	  svarendur	  á	  að	  fjallað	  væri	  um	  

rannsóknir	   í	   almennri	   stefnumótun,	   starfsstefnu,	   stofnskrá,	   ársskýrslu,	  

fundargerðum,	   eða	   heimasíðu	   viðkomandi	   safns.	   Þá	   var	   stundum	   vísað	   í	  

viðurkenningu	  safnaráðs	  og	  að	  þar	  með	  bæri	  safninu	  að	  stunda	  rannsóknir	  rétt	  

eins	   og	   aðra	   lögbundna	   þætti	   safnastarfs.	   Í	   mörgum	   tilfellum	   voru	   þessi	   gögn	  

aðgengileg,	   en	   þó	   ekki	   í	   öllum.	   Þegar	   nánar	   var	   skoðað	   hvernig	   rannsóknir	  

birtast	  í	  opinberum	  stefnum	  eða	  stofnskrám	  kom	  í	  ljós	  að	  í	  flestum	  tilfellum	  var	  

um	   að	   ræða	   almennt	   orðalag	   eins	   og	   „safnið	   stundar	   rannsóknir	   á	   sínu	  

starfssviði“,	   „safnið	   skal	   stuðla	   að	   varðveislu	   og	   rannsóknum	   á	  

menningarminjum	   svæðisins“	   eða	   „safnið	   skal	   stuðla	   að,	   hvetja	   til	   og	   styðja	  

rannsóknir	   í	   samræmi	   við	   söfnunar-‐	   og	   sýningarstefnu	   þess“.	   Þá	   var	   orðalagið	  

„varpa	  ljósi	  á“	  afar	  algengt,	  hvort	  sem	  það	  átti	  við	  menningarminjar,	  byggðasögu,	  

náttúruminjar	  eða	  listasögu.	  Þetta	  rímar	  við	  orðræðu	  lagarammans	  eins	  og	  fram	  

kemur	  í	  kafla	  2.	  Í	  nokkrum	  tilfellum	  var	  kveðið	  á	  um	  að	  viðkomandi	  safn	  skyldi	  

„skapa	   fræði-‐	   og	   fagfólki	   aðstöðu	   og	   tækifæri	   til	   rannsókna	   á	   verkum	   í	   eigu	  

safnsins“.	   Þá	   lýstu	   margir	   svarendur	   því	   að	   rannsóknir	   væru	   veigamikill	   hluti	  

safnastarfsins	   í	   heild	   og	   að	   allar	   sýningar	   byggðu	   á	   „undangengnum	   miklum	  

rannsóknum“.	   Óalgengara	   var	   að	   vísa	   á	   skilgreinda	   stefnu	   þar	   sem	   tilteknum	  

rannsóknaviðfangsefnum	  var	  lýst,	  þótt	  dæmi	  hafi	  verið	  um	  slíkt.	  	  

	  

Umfang	  rannsókna	  

	  
Mynd	  9	  Umfang	  rannsókna	  

4%	  

21%	  

36%	  
32%	  

7%	  

0%	  

Mjög	  mikið	   Frekar	  mikið	   Í	  meðallagi	   Frekar	  lítið	   Mjög	  lítið	   Ekkert	  

Hversu	  mikið	  telur	  þú	  umfang	  rannsókna	  vera	  að	  jafnaði,	  
miðað	  við	  aðra	  starfsþætti?	  	  

Til	  umhugsunar	  

Þegar	   svör	  við	   spurningunni	   um	   yfirlýsta	   stefnu	   um	   rannsóknir	   eru	   skoðuð	  
kemur	   berlega	   í	   ljós	   að	   rannsóknir	   eru	   að	   jafnaði	   meðvitaður	   hluti	   af	  
starfsemi	   safna,	   þrátt	   fyrir	   að	   tæplegur	   þriðjungur	   svarenda	   búi	   ekki	   yfir	  
yfirlýstri	  stefnu	  um	  rannsóknir.	  Hinsvegar	  virðist	   vera	  algengt	  að	  slík	   stefna	  
fjalli	   ekki	   um	   skilgreind	   viðfangsefni	   eða	   uppbyggingu	   þekkingar	   á	  
afmörkuðum	   sviðum,	   heldur	   er	   í	   flestum	   tilfellum	   um	   að	   ræða	   abstrakt	  
lýsingar	   eða	   almenna	   umræðu	   um	   rannsóknaskyldu.	   Spyrja	   má	   hvort	  
skynsamlegra	   væri	   að	   vinna	   eftir	   skýrri	   stefnu	   um	   rannsóknir	   svo	   tryggja	  
megi	  kerfisbundna	  uppbyggingu	  þekkingar	  á	  skilgreindum	  sviðum,	  auk	  þess	  
sem	  fjárfesting	  í	  slíkri	  rannsóknastarfsemi	  er	  líkleg	  til	  að	  bera	  meiri	  árangur	  
en	  ella.	  	  

Svör	  við	  þessari	  spurningu	  vekja	  einngi	  upp	  spurningar	  um	  hvaða	  merkingu	  

Samkvæmt	  könnuninni	  telja	  36%	  safnanna	  umfang	  rannsókna	  vera	   í	  meðallagi,	  

miðað	   við	   aðra	   grunnstarfsþætti	   eins	   og	   söfnun,	   skráningu	   og	   miðlun.	   Þegar	  

lagður	  er	  saman	   fjöldi	  þeirra	  sem	  telja	  umfang	  rannsókna	   frekar	   lítið	  eða	  mjög	  

lítið	  myndar	  sá	  hópur	  aftur	  á	  móti	  stærra	  hlutfall	  af	  heildarsvörum,	  eða	  um	  39%.	  

Rétt	  um	  fimmtungur	  telur	  það	  hinsvegar	  frekar	  mikið.	  Skýr	  fylgni	  er	  milli	  þeirra	  

sem	  telja	  umfangið	  vera	  frekar	  mikið	  eða	  í	  meðallagi	  og	  þeirra	  sem	  hafa	  yfirlýsta	  

stefnu	  um	  rannsóknir.	  

Mannauður	  

Í	  könnuninni	  kemur	   fram	  að	   langalgengast	  er	  að	  starfsmenn	  séu	  með	   fyrstu	  og	  

aðra	  háskólagráðu.	  Af	  þeim	  svarmöguleikum	  sem	  boðið	  var	  upp	  á	  er	  óalgengast	  

að	   safnastarfsmenn	   séu	  með	  doktorspróf,	   enda	   er	   það	   ekki	   hluti	   af	   formlegum	  

menntunarkröfum	  safnastarfsmanna	  miðað	  við	  lög.	  	  

	  
Mynd	  10	  Menntunarstig	  safnastarfsfólks	  

Þegar	  nánar	   var	   spurt	   um	  menntunarstig	   starfsmanna	  kom	   í	   ljós	   að	   langflestir	  

hafa	  grunn-‐	  eða	  framhaldsmenntun	  á	  háskólastigi.	  Flest	  dæmi	  voru	  nefnd	  á	  sviði	  

hugvísinda,	   s.s.	   myndlist,	   listfræði	   eða	   listasögu,	   bókmenntafræði,	  

kvikmyndafræði,	   fornleifafræði,	   sagnfræði,	   tónlistarfræði,	   íslensk	   fræði	   eða	  

íslenska.	   Næstflestir	   voru	   með	   menntun	   á	   sviði	   félagsvísinda,	   s.s.	   safnafræði,	  

fjölmiðlafræði,	   kennslufræði,	   ferðamálafræði,	   bókasafnsfræði,	  

menningarstjórnun,	   menningarmiðlun,	   alþjóðastjórnmál	   eða	   þjóðfræði.	   Færri	  

voru	  með	  háskólamenntun	   á	   sviði	   náttúru-‐	   og	   raunvísinda,	   en	   sem	  dæmi	   voru	  

nefnd	  grasafræði,	  líffræði,	  vatnalíffræði,	  skordýrafræði,	  búfræði	  og	  landfræði.	  	  

2	  

18	   19	  

3	  

6	  

Þriðju	  
háskólagráðu	  
(doktorspróf)	  

Aðra	  
háskólagráðu	  
(meistarapróf)	  

Fyrstu	  
háskólagráðu	  
(bakkalárpróf)	  

Diploma	   Stúdentspróf	  

Hvaða	  menntun	  hafa	  starsfmenn	  safns	  þíns?	  

Þegar	  spurt	  var	  hvort	  nægilegur	  mannauður	  væri	  til	  staðar	  á	  safninu	  til	  að	  sinna	  

rannsóknum	   var	   hlutfallið	   nokkuð	   jafnt	   milli	   þeirra	   sem	   svöruðu	   neitandi	   og	  

þeirra	  sem	  svöruðu	  játandi.	  

	  
Mynd	  11	  Mannauður	  	  

Af	   þeim	   söfnum	   sem	   ekki	   telja	   sig	   búa	   yfir	   nægilegum	   mannauði	   til	   að	   sinna	  

rannsóknum	   eru	   flest	   með	   tvö	   til	   fimm	   ársgildi,	   eða	   15	   talsins.	   Af	   þeim	   fimm	  

söfnum	   sem	   hafa	   eitt	   stöðugildi	   eða	   færri	   telja	   fjögur	   þeirra	   sig	   ekki	   búa	   yfir	  

nægilegum	  mannauði	  til	  rannsókna.	  Tveir	  þriðju	  hlutar	  þeirra	  safna	  sem	  hafa	  tíu	  

eða	   fleiri	   stöðugildi	   telja	   sig	   ekki	   búa	   yfir	   nægilegum	   mannauði	   til	   að	   sinna	  

rannsóknum.	  	  

	  

Já	  
46%	  

Nei	  
54%	  

Telur	  þú	  að	  safnið	  búi	  y`ir	  nægilegum	  mannauði	  til	  að	  
sinna	  rannsóknum?	  	  

Til	  umhugsunar	  

Miðað	  við	  þau	  skilaboð	  sem	  koma	  seinna	  fram	  í	  könnuninni	  kemur	  nokkuð	  á	  
óvart	  að	  tæplega	  helmingur	  svarenda	  telur	  sig	  búa	  yfir	  nægilegum	  mannauði	  
til	   að	   sinna	   rannsóknum.	   Mikill	   meirihluti	   svarenda	   fjallar	   um	   skort	   á	  
fjármagni	   til	   að	   auka	   stöðugildi	   eða	   ráða	   utanaðkomandi	   aðila	   í	  
rannsóknarverkefni	   í	   opnum	   spurningum	   í	   seinnihluta	   könnunarinnar,	   þar	  
sem	   skýrt	   kemur	   fram	   að	   fleiri	   stöðugildi	   myndu	   ótvírætt	   gera	   söfnunum	  
kleift	   að	   sinna	  þessari	  starfsskyldu.	  Hér	  gæti	  verið	  um	  að	  ræða	  mismunandi	  
merkingu	   sem	   svarendur	   leggja	   í	   spurninguna,	   s.s.	   að	   sá	   mannauður	   sem	  
þegar	  er	  til	  staðar	  gæti	  vel	  sinnt	  rannsóknum	  ef	  hann	  hefði	  tíma	  og	  svigrúm	  til	  
miðað	  við	  hæfni	  og	  reynslu.	  	  

Tengsl	  rannsókna	  við	  safnkost	  

Svipaður	   fjöldi	   safna	  stundar	  rannsóknir	  eingöngu	  á	  eigin	  safnkosti	  og	  sá	   fjöldi	  

sem	  stundar	  að	   jafnaði	  rannsóknir	  á	  eigin	  safnkosti	  sem	  og	  viðfangsefnum	  sem	  

tengjast	   honum	   ekki	   beint.	   Af	   þeim	   þremur	   söfnum	   sem	   stunda	   að	   jafnaði	  

rannsóknir	   sem	   ekki	   tengjast	   safnkostinum	   með	   beinum	   hætti	   eru	   tvö	  

náttúruminjasöfn	   og	   eitt	   listasafn.	   Af	   þeim	   söfnum	   sem	   stunda	   að	   jafnaði	  

rannsóknir	   eingöngu	   á	   eigin	   safnkosti	   eru	   langflest	  menningarminjasöfn.	   Þá	   er	  

hlutfallslega	   algengast	   að	   listasöfn	   stundi	   að	   jafnaði	   blandaðar	   rannsóknir,	   þ.e.	  

bæði	  á	  eigin	  safnkosti	  sem	  og	  viðfangsefnum	  sem	  ekki	  tengjast	  honum	  beint.	  	  

	  
Mynd	  12	  Tengsl	  rannsókna	  við	  safnkost	  

Í	  þeim	  tilfellum	  sem	  rannsóknir	  tengjast	  ekki	  beint	  eigin	  safnkosti	  kemur	  fram	  að	  

í	   mörgum	   tilfellum	   er	   um	   ræða	   ýmis	   konar	   þjónusturannsóknir,	   s.s.	  

fornleifarannsóknir,	   húsakannananir,	   vaktanir	   á	   lífkerfum	   og	   ýmiskonar	  

rannsóknir	  á	   sviði	  plöntu-‐	  og	  dýrafræði.	  Þá	  nefndu	  sumir	  markaðsrannsóknir	   í	  

þessu	   sambandi.	   Í	   þeim	   tilfellum	   sem	   rannsóknir	   tengjast	   ekki	   beint	   eigin	  

safnkosti	  eða	  liggja	  jafnvel	  utan	  hans	  er	  algengt	  að	  um	  sé	  að	  ræða	  tímabundnar	  

rannsóknir	   í	   tengslum	   við	   uppsetningu	   sýninga	   eða	   í	   tengslum	   við	   lánsmuni.	  

Tekin	   erudæmi	   af	   ýmiskonar	   rannsóknum	   á	   sviði	   menningarsögu	   og	   annarra	  

hugvísinda,	   s.s.	   rannsóknum	   á	   handritamenningu,	   hugmyndasögu	   og	  

menningararfi.	  

46%	  

11%	  

43%	  

Lýstu	  tengslum	  rannsókna	  við	  safnkost	  á	  safni	  þínu	  

Safnið	  stundar	  að	  jafnaði	  
rannsóknir	  á	  eigin	  safnkosti	  

Safnið	  stundar	  að	  jafnaði	  
rannsóknir	  á	  viðfangsefnum	  
sem	  ekki	  tengjast	  beint	  
safnkosti	  

Safnið	  stundar	  að	  jafnaði	  
rannsóknir	  á	  eigin	  safnkosti	  
sem	  og	  viðfangsefnum	  sem	  
ekki	  tengjast	  honum	  beint	  

Fjöldi	  rannsókna	  og	  dæmi	  

Þegar	   spurt	   var	  um	  heildarfjölda	  verkefna	   sem	   fólu	   í	   sér	   rannsóknir	   á	   árunum	  

2010-‐2013	  kom	  í	  ljós	  að	  lang	  algengast	  er	  þau	  séu	  á	  bilinu	  eitt	  til	  fimm,	  eða	  í	  75%	  

tilvika.	  Fjögur	  söfn	  inntu	  sex	  til	  níu	  verkefni	  af	  hendi	  sem	  fólu	  í	  sér	  rannsóknir	  og	  

þrjú	  söfn	  tíu	  eða	  fleiri	  verkefni	  á	  tímabilinu.	  Af	  þeim	  sem	  ekki	  sögðust	  vera	  með	  

yfirlýsta	  stefnu	  um	  rannsóknir	  voru	  flest	  með	  eitt	  til	  fimm	  verkefni	  á	  tímabilinu	  

og	  eitt	  safn	  án	  yfirlýstrar	  stefnu	  um	  rannsóknir	  var	  með	  tíu	  verkefni	  eða	  fleiri	  á	  

sínum	  snærum.	  	  

	  
Mynd	  13	  Tíðni	  rannsóknarverkefna	  

1-‐5	  
75%	  

6-‐9	  
14%	  

Fleiri	  
en	  10	  
11%	  

Hver	  var	  heildar`jöldi	  verkefna	  sem	  fólu	  í	  sér	  rannsóknir	  á	  
tímabilinu	  2010-‐2013?	  

Til	  umhugsunar	  

Um	  leið	  og	  nokkuð	  algengt	  er	  að	  söfn	  stundi	  rannsóknir	  á	  viðfangsefnum	  utan	  
við	  eigin	  safnkost	  má	  segja	  að	  slíkt	  samræmist	  ekki	  vel	  lögum,	  stofnskrám	  og	  
stefnumótun	   safna	   þar	   sem	   algengast	   er	   að	   kveðið	   sé	   á	   um	   að	   söfn	   stundi	  
rannsóknir	  á	  sérsviði	  sínu.	  Leiða	  má	  hugann	  að	  því	  hvort	  ekki	  sé	  skynsamlegri	  
fjárfesting	  að	  tengja	  rannsóknir	  með	  kerfisbundnari	  hætti	  við	  safnkostinn	  og	  
almenna	  stefnumörkun	  safnanna.	  Á	   sama	   tíma	  verður	  að	   tryggja	   fjölbreytni,	  
sér	   í	   lagi	   þar	   sem	   söfn	   hafa	   takmarkaðan	   safnkost	   og	   vilja	   víkka	   út	  
þekkingarstarfsemi	   sína	   og	   menntunarhlutverk,	   þótt	   efni	   viðkomandi	  
sýningar	  sé	  ekki	  unnið	  út	  frá	  safnkostinum	  sjálfum.	  	  
Hér	  eru	  augljóslega	  möguleikar	  á	  samstarfi	  við	  utanaðkomandi	  aðila,	  eins	  og	  
t.d.	   háskóla,	   þegar	   um	   er	   að	   ræða	   rannsóknir	   á	   viðfangsefnum	   sem	   ekki	  
tengjast	  safnkostinum	  með	  beinum	  hætti.	  Þá	  myndi	  slíkt	  samstarf	  einnig	  opna	  
möguleika	  á	  að	  rannsaka	  eigin	  safnkost	  út	  frá	  nýjum	  nálgunum	  eða	  aðferðum.	  



	   27	  

Þegar	  beðið	  var	  um	  dæmi	  af	  verkefnum	  sem	  fólu	  í	  sér	  rannsóknir	  var	  algengast	  

að	   um	   verkefni	   í	   tengslum	   við	   sýningargerð	   og	   útgáfu	   væri	   ræða.	   Lýst	   var	  

hvernig	   starfsmenn	   „lögðust	   í	  mikla	   heimildavinnu	   og	   rannsóknir„“	   í	   tengslum	  

við	   tilteknar	   sýningar,	   útgáfu	   eða	   sérsýningar;	   að	   verkefnin	   fælu	   í	   sér	   viðtöl,	  

skráningu	  og	  ljósmyndun	  á	  safngripum	  eða	  lánsgripum	  vegna	  sýninga	  og	  útgáfu,	  

þjónusturannsóknir,	   ástandskannanir,	   ýmiskonar	   vaktanir	   eða	   kortlagningu,	  	  

heimildaskráningu	  eða	  skráningu	  í	  Sarp,	  gestakannanir,	  greiningu	  á	  safnkosti	  eða	  

ýmiskonar	  greinaskrif.	  	  

	  

Miðlun	  rannsókna	  
Könnunin	  leiddi	  í	  ljós	  mikinn	  fjölbreytileika	  í	  miðlun	  safnarannsókna.	  Algengast	  

er	   að	   söfn	   miðli	   afrakstri	   rannsókna	   í	   sýningagerð	   eða	   á	   heimasíðu	   og	   næst	  

algengast	   er	   að	   miðlun	   eigi	   sér	   stað	   í	   formi	   ársskýrslna,	   eigin	   útgáfu	   og	  

sýningarskráa.	  Í	  þeim	  tilfellum	  sem	  merkt	  var	  við	  „annað“	  var	  átt	  við	  kennslu	  eða	  

fyrirlestra.	  	  

	  

Til	  umhugsunar	  

Þegar	  rýnt	  er	  í	  dæmin	  sem	  gefin	  voru	  um	  verkefni	  sem	  fólu	  í	  sér	  rannsóknir	  
má	   sjá	   að	   algengt	   er	   að	   svarendur	   kjósa	   að	   ræða	   almennt	   um	   stefnu	  
viðkomandi	   safns	   fremur	   en	   að	   gefa	   dæmi	   af	   tilteknum	   verkefnum.	   Slík	  
svörun	   gefur	   til	   kynna	   að	   í	   hugum	   margra	   svarenda	   feli	   faglegt	   safnastarf	  
ávallt	  í	  sér	  rannsókn.	  Ljóst	  er	  að	  nauðsynlegt	  er	  að	  skapa	  um	  þetta	  gagnrýna	  
og	   greinandi	   umræðu	   til	   að	   benda	   megi	   betur	   á	   framlag	   og	   ávinning	  
safnarannsókna,	  því	   ekki	   er	  hægt	  að	   leggja	   safnastarf	  og	   rannsóknarstarf	   að	  
jöfnu	   í	  öllum	   tilfefllum.	  Á	  hinn	  bóginn	  má	  segja	  að	   safnastarf	   feli	   ávallt	   í	   sér	  
tiltekið	  rannsakandi	  ferli	  sem	  felur	  í	  sér	  öflun	  upplýsinga,	  greiningu	  og	  túlkun.	  
Þá	  þarf	  sérstaklega	  að	  veita	  athygli	  miðlun	  rannsóknarferlis	  og	  –niðurstaðna	  á	  
söfnum	  svo	  hægara	  sé	  um	  vik	  að	  benda	  á	  framlag	  þekkingar	  til	  tiltekins	  sviðs	  
og	  samhengi	  við	  stöðu	  þekkingar	  hverju	  sinni.	  Hér	  má	   líta	   til	  skilgreininga	  á	  
safnarannsóknum	   í	   Safnastefnu	   á	   sviði	   þjóðminjavörslu	   sem	   ákjósanlegrar	  
fyrirmyndar	  (sjá	  kafla	  3).	  

Mynd	  14	  Miðlun	  niðurstaðna	  

	  

	  

Verkaskipting	  rannsókna	  og	  hlutverk	  rannsakenda	  
Þegar	  spurt	  var	  um	  verkaskiptingu	  rannsókna	  kemur	  í	  ljós	  að	  í	  flestum	  tilfellum	  

er	  um	  að	   ræða	  blöndun	  af	   starfsmönnum	  viðkomandi	   safns	  og	  utanaðkomandi	  

aðila	  þegar	  kemur	  að	  rannsóknum,	  eða	  í	  um	  56%	  tilvika.	  Nokkuð	  hátt	  hlutfall	  var	  

þó	  eingöngu	  með	  eigin	  starsfmenn	   til	   að	  sinna	  rannsóknum,	  eða	  37%.	  Aðeins	   í	  

tveimur	   tilfellum	   var	   um	   að	   ræða	   eingöngu	   utanaðkomandi	   aðila	   sem	   ráðnir	  

voru	  til	  að	  sinna	  rannsóknum.	  	  	  

Sýningargerð	  
Sýningarskrá	  

Vefsíða	  	  
Á	  ráðstefnu/málþingi	  á	  vegum	  safnsins	  

Á	  ráðstefnu/málþingi	  á	  vegum	  utanaðkomandi	  
Annað	  

Með	  hvaða	  hætti	  var	  niðurstöðum	  miðlað?	  

Til	  umhugsunar	  

Svör	   við	   þessari	   spurningu	   eru	   í	   samræmi	   við	   sérstöðu	   safnarannsókna	   í	  
samhengi	   fræðasamfélagsins,	   en	   hér	   er	   helst	   að	   nefna	   ólíkar	  miðlunarleiðir	  
safnarannsókna	  miðað	  við	  önnur	   fræðasvið	  og	   sem	  varða	   í	   flestum	  tilfellum	  
miðlun	  í	  sýningargerð	  (sjá	  umfjöllun	  um	  einkenni	  safnarannsókna	  í	  kafla	  .	  Þá	  
fjalla	   ýmsar	   útgáfur	   á	   sviði	   listrannsókna	   um	   efnisþekkingu	   (e.	   material	  
knowledge)	  eða	  þögla	  þekkingu	  (e.	  tactic	  knowledge)	  sem	  hafa	  verið	  að	  ryðja	  
sér	  til	  rúms	  í	  nýlegri	  þekkingarpólitík	  og	  beina	  sjónum	  að	  því	  sem	  ekki	  verður	  
komið	   að	   með	   orðum	   en	   felst	   í	   gripum,	   munum,	   hlutum,	   arkitektúr	   og	  
manngerðu	  umhverfi	   (sjá	   t.d.	  Borgdorff	  2009	  og	  2012,	  Olsen	  2010).	  Hér	  eru	  
augljósir	   möguleikar	   fyrir	   safnarannsakendur	   að	   skoða	   nánar	   og	   ef	   til	   vill	  
snúa	   sér	   í	   lið	   með	   nýjum	   þekkingarsviðum	   sem	   miða	   að	   því	   að	   víkka	   út	  
viðteknar	  venjur	  við	  mat	  á	  rannsóknarafrakstri.	  	  	  

Mynd	  15	  Verkaskipting	  rannsókna	  	  

Þegar	   spurt	   er	   um	   hlutverk	   utanaðkomandi	   aðila	   sést	   að	   um	   afar	   fjölbreytta	  

sérhæfingu	  er	  að	  ræða,	  en	  af	  þeim	  hlutverkum	  sem	  talin	  voru	  upp	  eru	  fræði-‐	  eða	  

vísindastörf	  algengust.	  	  

	  
Mynd	  16	  Hlutverk	  utanaðkomandi	  rannsakenda	  

Á	   svörunum	   má	   einnig	   greina	   hátt	   hlutfall	   sýningarstjóra,	   listamanna	   og	  

sérfræðinga.	   Í	   þeim	   tilfellum	   þar	   sem	   um	   „annað“	   var	   að	   ræða	   var	   átt	   við	  

starfsfólk	  í	  uppsetningu,	  meistarnema	  eða	  félaga	  úr	  hollvinasamtökum.	  

Lýstu	  verkaskiptingu	  rannsókna	  á	  þínu	  safni	  á	  

aðilar	  gegndu	  



	  30	  

	  

Samstarf	  um	  rannsóknir	  

Mikill	  meirihluti	   svarenda	  átti	   í	   formlegu	  samstarfi	  um	  rannsóknir	  á	   tímabilinu	  

2010-‐2013,	  eða	  tæplega	  70%.	  Þegar	  spurt	  var	  hvort	  talið	  væri	  að	  samstarf	  myndi	  

styrkja	  rannsóknir	  í	  safnastarfi	  svöruðu	  allir	  játandi.	  	  

	  

	  
Mynd	  17	  Tíðni	  samstarfs	  við	  utanaðkomandi	  aðila	  

Algengast	   var	   samstarf	   við	   sjálfstætt	   starfandi	   aðila	   og	   næstalgengast	   var	  

samstarf	   við	   háskóla.	   Þá	   var	   samstarf	   við	   önnur	   söfn	   jafnalgengt	   og	   við	   aðrar	  

rannsóknastofnanir,	   sömuleiðis	   var	   samstarf	   við	   aðrar	   menningarstofnanir	  

nokkuð	  algengt.	  	  

Já	  
71%	  

Nei	  
29%	  

Átti	  safnið	  í	  formlegu	  samstar`i	  við	  utanaðkomandi	  aðila	  
um	  rannsóknir	  á	  tímabilinu	  2010-‐2013?	  

Til	  umhugsunar	  

Nokkuð	   hátt	   hlutfall	   svarenda	   lýsir	   rannsakendum	   sem	   blöndu	   af	  
utanaðkomandi	   aðilum	   og	   starfsmönnum.	   Þessi	   niðurstaða	   vekur	   upp	  
spurningar	  um	  mannauð	  safna	  og	  bendir	  til	  þess	  að	  söfnin	  sjálf	  hafi	  ekki	  yfir	  
nægu	  starfsfólki	  að	  ráða	  til	  að	  sinna	  þeim	  rannsóknum	  sem	  stundaðar	  eru,	  og	  
er	  það	  í	  nokkru	  ósamræmi	  við	  þá	  staðreynd	  að	  nær	  helmingur	  svarenda	  telur	  
að	   söfn	   þeirra	   hafi	   yfir	   nægum	  mannauði	   að	   búa	   til	   að	   sinna	   rannsóknum.	  
Þetta	  getur	  átt	  sér	  ýmsar	  skýringar,	   t.d.	  að	  um	  samstarfsverkefni	  sé	  að	  ræða	  
þar	  sem	  frumkvæði	  kemur	  frá	  utanaðkomandi	  aðilum,	  líkt	  og	  svör	  við	  næstu	  
spurningu	  gefa	   til	   kynna.	   Þá	  má	  vera	   svarendur	   telji	   starfsfólk	  vera	  hæft	   en	  
hins	  vegar	  skorti	  það	  tíma	  til	  sinna	  rannsóknum.	  

Mynd	  18	  Samstarfsaðilar	  

Þegar	  spurt	  var	  hvernig	  söfn	  teldu	  að	  samstarf	  við	  aðrar	  stofnanir	  myndi	  styrkja	  

rannsóknarstarf	  var	  áberandi	  að	  svarendur	  töldu	  það	  styrkja	  þekkingarsköpun	  í	  

viðkomandi	  safni	  og	  efla	  þekkingargrunn	  þeirra,	  að	  það	  myndi	  víkka	  út	  starfsemi	  

þeirra,	   samstarf	   myndi	   „auðga	   og	   víkka	   sjóndeildarhringinn“	   og	   skapa	  

„fjölbreyttari	   reynslu	   og	   kunnáttu.“	   Þá	   myndi	   það	   „auka	   breidd	   viðfangsefna“,	  

„skapa	  fjölbreyttari	  sérþekkingu“	  og	  „minnka	  einangrun	  starfsfólks.“	  Einnig	  kom	  

fram	   sú	   skoðun	   að	   með	   samstarfi	   myndaðist	   ríkara	   tengslanet	   umhverfis	  

safnastarfið	   almennt	   og	   að	   með	   því	   yrði	   mögulegt	   að	   stunda	   umfangsmeiri	  

rannsóknir	  en	  ella.	  Sumir	  staðhæfðu	  jafnvel	  að	  rannsóknarstarf	  væri	  ómögulegt	  

án	  samstarfs,	  bæði	  vegna	  fámenns	  starfsliðs	  og	  skorts	  á	  fjármagni.	  Einn	  svarenda	  

nefndi	  að	  slík	  samvinna	  myndi	  leggja	  grunn	  að	  því	  að	  söfn	  fengju	  að	  „lifa	  áfram“,	  

að	   „skilningur	   myndaðist	   um	   mikilvægi	   þess	   að	   þau	   væru	   hluti	   af	   þeirri	  

stofnanaflóru	   þar	   sem	   rannsóknir	   fara	   fram“	   og	   að	  með	   því	  myndi	   uppskerast	  

„innihaldsríkara	  samtal	  við	  okkar	  eigið	  fólk	  og	  skilning	  á	  tilveru	  safna“.	  Þá	  töldu	  

sumir	  að	  samstarf	  gæti	   „komið	   í	  veg	   fyrir	   tvíverknað“	  þar	  sem	  um	  söfn	  á	  sama	  

sviði	  er	  að	  ræða.	  	  	  

Fjármögnun	  rannsókna	  
Meirihluti	  svarenda	  sótti	  um	  styrki	  til	  rannsókna	  í	  opinbera	  samkeppnissjóði	  eða	  

einkasjóði	  á	  tímabilinu	  2010-‐2013,	  eða	  rúmlega	  60%	  svarenda.	  	  

	  
Mynd	  19	  Sókn	  í	  samkeppnissjóði	  

Algengast	  var	  að	  söfn	  sóttu	  um	  styrki	   til	  rannsókna	   í	  safnasjóð,	  á	  sama	  tíma	  og	  

sjóðurinn	   skilgreinir	   ekki	   sérstaklega	   styrki	   til	   rannsókna	   í	   leiðbeiningum	   um	  

úthlutun.	   Næstalgengast	   var	   að	   söfn	   sóttu	   um	   styrki	   til	   rannsókna	   í	  

menningarsjóði	   landsfjórðunga,	   auk	   þess	   sem	   umsóknir	   í	   þjóðhátíðarsjóð,	  

húsafriðunarsjóð	   eða	   beint	   til	   viðkomandi	   ráðuneytis	   voru	   nokkuð	   algengar.	   Á	  

sama	   tíma	   vörðu	   söfnin	   að	   jafnaði	   1-‐5%	   af	   eigin	   rekstrarfé	   til	   rannsókna	   á	  

ársgrundvelli.	  

Já	  
61%	  

Nei	  
39%	  

Sótti	  safnið	  um	  styrki	  til	  rannsókna	  í	  opinbera	  
samkeppnissjóði	  eða	  einkasjóði	  á	  tímabilinu	  2010-‐2013?	  	  

Til	  umhugsunar	  

Allir	  svarendur	  könnunarinnar	  töldu	  að	  samstarf	  myndi	  styrkja	  uppbyggingu	  
þekkingar	   á	   þeim	   sviðum	   sem	   söfn	   þeirra	   starfa	   á	   og	   áberandi	   var	   að	  
meirihluti	  taldi	  að	  samstarf	  væri	  nauðsynlegt	  til	  að	  eiginlegt	  rannsóknarstarf	  
gæti	  átt	  sér	  stað	  yfirleitt.	  Þessi	  svör	  eru	  í	  samræmi	  við	  ábendingar	  svarenda	  
um	  að	  skortur	  á	  mannauði	  og	  fjármagni	  hamli	  rannsóknarstarfi	  á	  söfnum.	  Þá	  
má	   einnig	   greina	   þörf	   á	   breiðara	   tengslaneti	   um	   samstarf	   á	   sviði	  
safnarannsókna	  –	  tilefni	  til	  áframhaldandi	  stefnumótunar	  á	  sviðinu.	  

Mynd	  20	  Sjóðir	  sem	  sótt	  var	  um	  í	  vegna	  rannsókna	  

	  

	  
Mynd	  21	  Hlutfall	  rannsóknafés	  af	  heildarrekstrarkostnaði	  

Stuðningur	  við	  rannsóknarstarf	  

	  
Mynd	  22	  Stuðningur	  við	  rannsóknir	  

Þegar	   spurt	   var	   um	   hvort	   söfn	   fengju	   nægilegan	   stuðning	   til	   að	   sinna	  

rannsóknum,	   hvort	   sem	   væri	   fjárhagslegan	   eða	   faglegan,	   taldi	   afgerandi	  

meirihluti	  hann	  vera	  frekar	  lítinn	  eða	  mjög	  lítinn,	  eða	  yfir	  90%	  svarenda.	  Í	  opinni	  

spurningu	  var	  nánar	  spurt	  um	  hverskonar	  stuðningur	  væri	  æskilegur	  og	  fjölluðu	  

öll	  svör	  á	  einn	  eða	  annan	  hátt	  um	  fjárhagslegan	  stuðning,	  sem	  annað	  hvort	  yrði	  

nýttur	  beint	   til	  að	   framkvæma	  rannsóknaverkefni	  eða	  til	  að	   fjölga	  stöðugildum.	  

Sumir	   svarenda	   ræddu	   um	   nauðsyn	   þess	   að	   gera	   áætlanir	   til	   lengri	   tíma,	   en	  

rekstrarstyrkir	   sem	   og	   verkefnastyrkir	   væru	   veittir	   á	   ársgrundvelli	   sem	   gerði	  

löngu	   og	   hægu	   rannsóknarstarfi	   erfitt	   um	   vik.	   Margir	   nefndu	   að	   skilgreint	  

fjármagn	  til	  rannsóknarverkefna	  myndi	  greiða	  götu	  slíkrar	  starfsemi	  og	  lögðu	  til	  

að	   safnasjóður	   myndi	   stofna	   sjóð	   sem	   væri	   eyrnamerktur	   rannsóknum.	   Aðrir	  

nefndu	   þörf	   á	   auknu	   aðgengi	   að	   rannsóknarstyrkjum,	   fjölbreytilegri	   flóru	  

samkeppnissjóða	   og	   meiri	   hvatningu	   frá	   umhverfinu.	   Margir	   töldu	   að	  

skilgreindar	   rannsóknastöður	   eða	   skilgreint	   rannsóknahlutfall	   starfsmanna	  

myndu	  auka	  rannsóknavirkni	  og	  –afköst	  safna.	  

Í	  meðallagi	  
7%	  

Frekar	  lítinn	  
63%	  

Mjög	  lítinn	  
30%	  

Telurðu	  að	  söfn	  á	  Íslandi	  fái	  nægilegan	  stuðning	  
(`járhagslegan	  og	  faglegan)	  til	  að	  sinna	  rannsóknum?	  



	   35	  

	  

Rannsóknamenning	  
Í	  opinni	  spurningu	  í	  lok	  könnunarinnar	  voru	  svarendur	  beðnir	  að	  lýsa	  almennri	  

sýn	  sinni	  á	  rannsóknir,	  s.s.	  um	  tengsl	  við	  aðra	  starfsþætti,	  gildi	  þeirra	  og	  miðlun.	  Í	  

svörum	   við	   spurningunni	   komu	   fram	   afar	   fjölbreytt	   svör	   sem	   gefa	   mikilvæga	  

innsýn	   í	   rannsóknamenningu	  safna,	   sem	  er	  marglaga	  og	  ólík	  eftir	  þeim	  sviðum	  

sem	   störf	   starfa	   á.	   Hinsvegar	   má	   greina	   nokkra	   meginþræði	   í	   svörunum,	   sem	  

hægt	  er	  að	  skipta	  upp	  í	  þrjár	  syrpur:	  	  

Rannsóknir	  sem	  samheiti	  yfir	  alla	  starfsþætti	  safna	  

„Rannsóknir	   á	   söfnum	   fer	   fram	   daglega	   með	   rannsóknum	   á	  
safnkosti	  safnsins,	  allt	  sýningarhald	  inniber	  rannsóknir.“	  

	  „Órjúfanlegur	  hluti	  alls	   safnastarfs	  –	  gífurlega	  mikilvægur	  og	  því	  
miður	   stundum	   vanmetinn.	   Söfn	   eru	   upplýsinga-‐	   og	  
þekkingarmiðstöðvar	   og	   þar	   með	   mikilvægur	   vettvangur	  
rannsókna.“	  	  
„Í	  raun	  eru	  söfn	  alltaf	  eitthvað	  að	  rannsaka	  en	  líklega	  ekki	  alltaf	  
með	  markvissum	  hætti.“	  

Rannsóknir	  sem	  grundvöllur	  annarra	  starfsþátta	  

„Safn	  sem	  ekki	  byggir	  á	  rannsóknum	  að	  einhverju	  eða	  miklu	  leyti	  
er	   gripageymsla,	   gagnleg	   sem	   slík	   en	   bætir	   of	   fáu	   við	   skilning	   á	  
samhengi	  sögunnar.“	  

„Rannsóknir	   leggja	   grunn	   að	   söfnun	   og	   miðlun	   safna,	   á	   þeim	  
byggist	  ný	  þekking,	  nýsköpun	  verkefna,	  gleggri	  sýn	  á	  safnkostinn	  
og	  þar	  með	  framtíðarsýn	  fyrir	  starfsemi	  safnsins.“	  

„Rannsóknir	   eiga	   gjarnan	   að	   vera	   undirstaða	   miðlunarinnar	   því	  
þannig	   geta	   t.d.	   listasöfn	   aðgreint	   sig	   betur	   frá	   almennum	  
sýningasölum	  og	  sölugalleríum.“	  

	  „Rannsóknir	  eru	  lykilþáttur	  í	  safnastarfi.	  Þær	  eru	  ásamt	  söfnun	  og	  
varðveislu	  grunnur	  að	  miðlun	  og	  framþróun	  þekkingarsköpunar.“	  	  	  

Til	  umhugsunar	  	  

Á	   svörum	  við	   spurningum	  um	   fjármál	  má	   sjá	   að	   nauðsynlegt	   þykir	   að	   auka	  
stöðugildi	  og	  fjármagn	  til	  að	  söfn	  geti	  sinnt	  rannsóknaskyldum	  sínum	  svo	  vel	  
sé.	  Þá	  kemur	  það	  sterkt	  fram	  að	  styrkja-‐	  og	  rekstrarumhverfi	  á	  ársgrundvelli	  
hentar	  illa	  til	  langtímaáætlana	  á	  sviði	  rannsókna	  og	  samstarfs,	  sbr.	  úthlutanir	  
úr	  safnasjóði.	  	  

Einnig	   er	   það	   umhugsunarvert	   hversu	   fáar	   umsóknir	   um	   verkefni	   með	  
aðsetur	   hjá	   söfnum	   berast	   rannsóknasjóði.	   Hér	   gætu	   höfuðsöfn	   tekið	   sér	  
leiðandi	  hlutverk	  gagnvart	  öðrum	  söfnum	  í	  því	  að	  leiða	  stefnumótun	  og	  þróun	  
verkefna.	  	  

Gildi	  rannsókna	  

„Gildi	  rannsókna	  er	  ljóst.	  Með	  þeim	  fást	  upplýsingar	  og	  fróðleikur	  
sem	  stafsmenn	  nýta	  sér	  og	  flytja	  síðan	  yfir	  til	  gestanna,	  sem	  fyrir	  
vikið	  fá	  meira	  út	  úr	  heimsókn	  í	  safnið.“	  
„Rannsóknir	  auka	  gildi	  safnkosts	  og	  orðstír	  safnsins.“	  	  

	  „Gott	   rannsóknarstarf	   skilar	   sér	   í	   vandaðri	   sýningum,	  
möguleikum	  til	  útgáfu	  og	  fyrirlestrahalds.“	  

Rannsóknir	  sem	  munaður	  eða	  einmana	  grúsk	  

„Þar	   sem	  mörg	   eru	   verkin	   og	   tímapressa	   á	   daglegum	  verkefnum	  
finnst	   starfsfólki	   (með	   sanni)	   það	   ekki	   hafa	   rými	   til	   að	   setjast	  
niður	  og	  nota	  hálfu	  eða	  heilu	  dagana	  í	  rannsóknir.“	  

„Þegar	   ég	   horfi	   á	   þetta	   orðalag	   „rannsókn	   á	   safni“	   þá	   virkar	   það	  
mjög	   „akademískt“,	  maður	   sér	   fyrir	   sér	   einhvern	   að	   grúska	   inn	   í	  
rykugum	   geymslum...	   Þetta	   er	   ekki	   mín	   reynsla	   hins	   vegar	   af	  
„rannsóknum“	   á	   safninu.	   Mín	   reynsla	   er	   að	   megnið	   af	   þeirri	  
þekkingu	   sem	  verður	   til	   í	   safninu	   verður	   til	   í	   samtali	   við	   fjöldan	  
allan	   af	   ólíku	   fólki	   ...	   Mér	   finnst	   að	   það	   þurfi	   að	   viðurkenna	   þá	  
sérstöku	   þekkingarmótun	   sem	   á	   sér	   stað	   í	   safninu	   með	   vinnu	  
safnafólks	   og	   sérstaklega	   þarf	   að	   gæta	   þess	   að	   búa	   ekki	   til	  
óbrúanleg	  bil	  milli	  fræðastarfa,	  umsýslu	  safnkosts	  og	  miðlunar.“	  

Þótt	  þetta	  sjónarhorn	  sé	  aðeins	  bundið	  við	  einn	  svaranda	  er	  áhugavert	  að	  velta	  

fyrir	   sér	   hvort	   hér	   sé	   ef	   til	   vill	   um	   algenga	   sjálfsmynd	   að	   ræða	   (þ.e.	   ekki	  

akademíska	  sjálfsmynd).	  Þá	  má	  einnig	  greina	  á	  svarinu	  að	  upplifun	  viðkomandi	  

sé	  að	  rannsóknarstarf	  á	  söfnum	  sé	  ekki	  viðurkennt	  og	  er	  bent	  á	  mikilvægi	  þess	  

að	   byggja	   ekki	   múra	   milli	   deilda	   eða	   sviða	   safnastarfsins.52	  Í	   safnafræðum	   er	  

einmitt	   lögð	   áhersla	   á	   mikilvægi	   heildrænnar	   nálgunar	   því	   hver	   einstakur	  

starfsþáttur	  er	  samofinn	  öllum	  öðrum,	  í	  stað	  þess	  að	  skipuleggja	  hvað	  gerist	  fyrir,	  

meðan	  og	  á	  eftir	  að	  sýning	  hefur	  verið	  sett	  upp.	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
52	  Sjá	  t.d.	  AlmaDís	  Kristinsdóttir	  2010,	  Roberts	  1997.	  

5. Lokaorð	  

Hér	   að	   framan	  hefur	   svið	   safnarannsókna	   verið	   útlistað,	   bæði	   í	   stjórnsýslu-‐	   og	  

lagalegum	   skilninig	   sem	   og	   með	   hliðsjón	   af	   raunverulegri	   rannsóknastarfsemi	  

viðurkenndra	  safna	  miðað	  við	  þau	  gögn	  sem	  aflað	  var	   í	   tilefni	  þessarar	  skýrslu.	  

Þá	  hefur	  verið	  lauslega	  fjallað	  um	  opinbera	  orðræðu	  um	  safnarannsóknir	  og	  þær	  

settar	  í	  víðara	  samhengi	  fræðasamfélags.	  	  

Helsti	  lærdómur	  sem	  draga	  má	  af	  þeirri	  könnun	  sem	  lögð	  var	  fyrir	  er	  sá	  að	  söfn	  

eru	  meðvituð	  um	  rannsóknir	  sem	  einn	  af	  grunnþáttum	  safnastarfs	  en	  einnig	  að	  

ýmsar	  hindranir	  standa	  þar	  í	  vegi,	  s.s.	  skortur	  á	  fjármagni,	  mannauði	  og	  stuðningi	  

frá	  yfirvöldum.	  Á	  gögnunum	  sést	  að	  mörkin	  eru	  óljós	  milli	  þessara	  starfsþátta,	  og	  

sömuleiðis	  má	  segja	  að	  safnarannsóknir	  séu	  oft	  á	  tíðum	  ó-‐	  eða	  vanskilgreindar,	  

eða	  settar	  fram	  með	  ókerfisbundnum	  hætti.	  Í	  þessu	  samhengi	  má	  helst	  greina	  þá	  

sameiginlegu	  afstöðu	   svarenda	  við	  könnuninni	   að	   tiltekið	   rannsakandi	  ferli	   fari	  

ávallt	  fram	  við	  undirbúning	  sýningastarfs	  á	  söfnum,	  þótt	  á	  sama	  tíma	  sé	  ekki	  ljóst	  

hvort	  um	  rannsóknir	  í	  akademískum	  skilningi	  sé	  að	  ræða.	  Þá	  má	  velta	  upp	  þeirri	  

spurningu	  hvort	  akademísk	  matskerfi	  og	  mælikvarðar	  séu	  yfirleitt	  besta	  leiðin	  til	  

að	  draga	  fram	  þekkingarsköpun	  og	  ávinning	  rannsókna	  á	  söfnum,	  og	  hvort	  söfn	  

geti	  hér	  skapað	  tækifæri	  til	  útvíkkunar	  hefðubundinna	  kerfa	  í	  þessu	  sambandi.	  

Ljóst	  er	  að	  dýpri	  skilningur	  og	  innsýn	  í	  safnarannsóknir	  krefst	  ferkari	  eftirfylgni	  

með	   eigindlegum	   aðferðum,	   viðtölum	   og	   vettvangsrannsóknum,	   auk	   þess	   sem	  

hér	   hefði	  mátt	   ganga	   lengra	   í	   að	   greina	   einstök	   rannsóknarverkefni	   til	   að	   geta	  

betur	  bent	  á	  ávinning	  þeirra	  og	  framlag	  þeirra	  til	  þekkingarsköpunar	   í	   íslensku	  

samhengi.	  Þar	  fyrir	  utan	  er	  þörf	  á	  sérstakri	  úttekt	  á	  rannsóknarstarfi	  höfuðsafna	  

til	  öðlast	  heildstæðari	  sýn	  yfir	  málaflokkinn,	  sem	  ef	  til	  vill	  er	  næsta	  skref	  á	  þessu	  

sviði.	  	  	  

Viðaukar	  	  

Viðauki	  I:	  viðurkennd	  söfn	  í	  júní	  2014

Byggðasafn	  Árnesinga	  

Byggðasafn	  Borgarfjarðar	  

Byggðasafn	  Hafnarfjarðar	  

Byggðasafn	  Húnvetninga	  og	  Strandamanna	  

Byggðasafn	  Reykjanesbæjar	  

Byggðasafn	  Skagfirðinga	  

Byggðasafn	  Snæfellinga	  og	  Hnappdæla	  

Byggðasafn	  Vestfjarða	  

Byggðasafnið	  Görðum,	  Akranesi	  

Byggðasafnið	  Hvoll,	  Dalvík	  

Byggðasafnið	  í	  Skógum	  

Flugsafn	  Íslands	  

Gljúfrasteinn	  –	  hús	  skáldins	  
Grasagarður	  Reykjavíkur	  

Hafnarborg,	   menningar-‐	   og	   listamiðstöð	  
Hafnarfjarðar	  

Heimilisiðnaðarsafnið	  

Hönnunarsafn	  Íslands	  

Landbúnaðarsafn	  Íslands	  ses.	  

Listasafn	  ASÍ	  

Listasafn	  Árnesinga	  

Listasafn	  Kópavogs	  –	  Gerðarsafn	  

Listasafn	  Reykjanesbæjar	  

Listasafn	  Reykjavíkur	  

Ljósmyndasafn	  Reykjavíkur*	  

Menningarmiðstöð	  Hornafjarðar	  	  

Menningarmiðstöð	  Þingeyinga	  

Minjasafn	  Austurlands	  

Minjasafn	  Egils	  Ólafssonar	  

Minjasafn	  Reykjavíkur*	  

Minjasafnið	  á	  Akureyri	  

Minjasafnið	  Bustarfelli	  

Náttúrufræðistofa	  Kópavogs	  

Nýlistasafnið	  

Safnasafnið	  	  

Sagnheimar,	  byggðasafn	  

Sauðfjársetrið	  á	  Ströndum	  

Síldarminjasafn	  Íslands	  ses.	  

Sæheimar	  Fiskasafn	  

Tónlistarsafn	  Íslands	  

Tækniminjasafn	  Austurlands	  

Víkin	  –	  Sjóminjasafnið	  í	  Reykjavík*	  

Viðauki	  II:	  spurningalisti	  

Þann	   10.	   júní	   var	   sendur	   eftirfarandi	   tölvupóstur	   til	   forstöðumanna	  
viðurkenndra	  safna:	  	  
Ágæti	  viðtakandi,	  

eins	  og	  fram	  hefur	  komið	  vinnur	  safnaráð	  um	  þessar	  mundir	  að	  kortlagningu	  á	  þætti	  rannsókna	  í	  

safnastarfi.	   Sem	   doktorsnema	   í	   Safnafræði	   við	   HÍ	   hefur	   mér	   hefur	   verið	   falið	   að	   framkvæma	  

könnunina,	  vinna	  úr	  henni	  og	  kynna	  niðurstöður	  á	  ráðstefnu	  safnaráðs	  í	  haust.	  	  

Trúnaður	   mun	   ríkja	   um	   svör	   við	   spurningum	   og	   verða	   þau	   ekki	   rakin	   til	   einstakra	   safna	   í	  

úrvinnslunni.	  

Mikilvægt	  er	  að	  sem	  flest	  söfn	  taki	  þátt	  í	  könnuninni	  til	  að	  gera	  niðurstöður	  sem	  áreiðanlegastar	  

og	  svo	  byggja	  megi	  undir	  þennan	  mikilvæga	  starfsþátt.	  	  

Ég	  vil	  óska	  eftir	  því	  að	  þú	  takir	  tíma	  í	  að	  svara	  könnuninni	  eigi	  síðar	  en	  23.	  júní	  á	  þessari	  vefslóð:	  

http://safnarannsoknir2014.questionpro.com	  

Með	  kærri	  þökk,	  	  

Ólöf	  Gerður	  Sigfúsdóttir	  

	  

Lista	  yfir	  spurningar	  má	  sjá	  á	  næstu	  síðu	  

